
CYFARFOD 
CYFFREDINOL 
BLYNYDDOL 

Y DINESYDD 
Cyfarfod cyhoeddus sy’n 
agored i holl siaradwyr 
Cymraeg Caerdydd a’r 

cyffiniau 

Nos Iau, 18 Tachwedd 2004, 
am 7.30 p.m. 

yng nghapel Bethel, 
Maesyderi, Rhiwbina. 

Croeso cynnes i bawb. 

Dewch i gwyno! 
Dewch i gefnogi! 

Ar Dachwedd 26ain bydd penwythnos o 
ddathlu  agoriad  Canolfan  Mileniwm 
Cymru  yn  dechrau,  gyda’r  adeilad  yn 
agor  ei  drysau  i’r  cyhoedd  am  10  o’r 
gloch  ar  fore  Sadwrn Tachwedd 27ain. 
Bydd  y  Ganolfan  yn  cymryd  ei  le 
ymysg  canolfannau  perfformio  gorau’r 
byd  a  does  dim  dwywaith  y  bydd  yr 
adeilad  yn  dod  yn  un  o  eiconau’r 
brifddinas yn fuan. 
Conglfaen  yr  adeilad  yw  theatr 

Donald  Gordon,  sydd  â  1900  o  seddi, 
ond mae ynddi hefyd theatr stiwdio 250 
sedd  yn  ogystal  â  Gwersyll  yr  Urdd  a 
stiwdio  recordio.  Bydd  yr  adeilad  ar 
agor  i  bobl  ddod  i  mewn  i  fwynhau 
perfformiadau  am  ddim  yn  y  prif 
gyntedd  dwywaith  y  dydd,  yn  ystod  yr 
awr ginio ac ar ôl gwaith; yn y cyntedd 
hefyd bydd caffi, bistro a  siop, i gyd ar 
agor o 10 o’r gloch y bore bob dydd fel 
arfer. 
Yn  ogystal  â’r  Urdd  bydd  Opera 

Cenedlaethol  Cymru,  cwmni  dawns 
Diversions, Theatr Hijinx, Touch Trust, 
Ty  Cerdd  ac  Academi  yn  symud  i’r 
Ganolfan. 
Bydd dathliadau’r agoriad yn dechrau 

ar  brynhawn  dydd  Gwener,  Tachwedd 
26ain,  pan  fydd  allwedd  drysau’r 
adeilad yn cyrraedd y Bae ar ôl ei thaith 
o  gwmpas  y  byd  i  hyrwyddo’r 
Ganolfan. Ar nos Sadwrn y 27ain bydd 
4000  o  gantorion  yn  perfformio  yn 
Roald Dahls Plass (y Basn Hirgrwn) a’r 
gobaith  yw  daw  miloedd  i’r  Bae  i 
ymuno yn y canu a mwynhau’r sioe tân 
gwyllt  arbennig.  Ar  nos  Sul  y  28ain 
bydd Sioe Gala yn y Ganolfan. 
Cyhoeddwyd  rhaglen  y  misoedd 

cyntaf yn ddiweddar ac ymysg y pethau 
i’w mwynhau yn ystod flwyddyn gyntaf 
mae  tymor o  operâu gan Gwmni Opera 
Cymru,  Cirque  Eloize,  cwmni  ballet  y 
Kirov  a’r  sioe  gerddorol  boblogaidd 
Miss Saigon. 
Mae  tocynnau  i’r  sioeau  cyntaf,  a 

rhagor  o  wybodaeth  am  y  Ganolfan  a 
sioeau  yn  y  dyfodol,  ar  gael  o’r  llinell 
docynnau  08700  402000  ac  ar  ei  safle 
we www.wmc.org.uk . 

Croeso  cynnes  iawn  i  Veronica  Paola 
Jones de Kiff o Batagonia, sydd newydd 
dderbyn  ei  Dinasyddiaeth  Prydeinig 
mewn seremoni yn y Maerdy. 
Aeth  ei  theulu  i’r Wladfa  ar  ddiwedd 

y  19eg  ganrif,  a  daeth  Veronica  i 
Gymru ym 1997 i ddysgu Cymraeg yng 
Nghol eg  Har lech   a   Phr i fysgol 
Caerdydd.  Tra’n  astudio’r  iaith  cyfarfu 
â’i  gwr  Gareth  Kiff,  sydd  yn  diwtor 
iaith  yng Nghanolfan  Iaith  y  Brifysgol. 
Erbyn  hyn  mae  Veronica  a  Gareth  yn 
byw  ym  Mharc  y  Rhath  ac  mae  hi’n 
gweithio  i  Gymdeithas  Pêl  Droed 
Cymru. 
Croesawyd  Veronica  ar  ran  y  ddinas 

gan y Cynghorydd Freda Salway mewn 
Seremoni  Dinasyddiaeth  ar  ddechrau 
mis  Hydref,  ynghyd  â  naw  dinesydd 
newydd  arall  o  wahanol  gefndiroedd. 
Cymerodd Veronica ei llw yn Gymraeg, 
y  person  cyntaf  i  wneud  hynny  yn  y 
brifddinas ac yng Nghymru, o bosib. 
Meddai Veronica  ei  bod  hi’n  falch  o 

allu dathlu’r achlysur yn yr heniaith. 
“Roeddwn  yn  gallu  synhwyro  fy 
nghyndeidiau  ochr  yn  ochr  â’m  teulu 
newydd  yn  y  seremoni,  ac  roeddwn  yn 
hynod o falch o fod yn Archentwraig ac 
yn Gymraes”. 
Mae Caerdydd yn un o’r awdurdodau 

lleol  cyntaf  ym  Mhrydain  i  gynnig 
seremonïau  dinasyddiaeth  ac  mae 
Gwasanaeth  Cofrestru’r  ddinas  yn 
derbyn  dros  600  o  geisiadau  am 
ddinasyddiaeth bob blwyddyn. 

DINESYDD 
NEWYDD 

BRAGOD 
Cafwyd  erthygl  am  y  ddeuawd  o 
Gaerdydd,  Bragod,  yn  y  cylchgrawn 
BBC  Music  Magazine  yn  ddiweddar,  i 
hysbysebu  cyfres  o  raglenni  ar  Radio  3 
yn  cynnwys  perfformiadau  gan  y 
cerddorion Mary­Anne Roberts a Robert 
Evans. Mewn erthygl llawn canmoliaeth 
i’r ddau, mae Verity Sharp yn  trafod eu 
cerddoriaeth  ganoloesol  hudolus  ac  yn 
rhoi  peth  o  hanes  y  crwth  yn  ogystal  â 
cheisio  esbonio  cerdd  dant  a  cherdd 
dafod. 
Am  ragor  o wybodaeth  am Bragod,  a 

mwy  o  gefndir  am  eu  gwaith  a’r  hen 
draddodiadau, ewch  i www.bragod.com, 
neu  gallwch  gysylltu  â  nhw  ar  2041 
9647 neu bragod@bragod.com. 

AGOR CANOLFAN 
Y MILENIWM



Ar Draws 
1.  Cyn i'r coll droi'n aderyn… (8) 
6.  … a'r call droi cefn ar Alun o'r mwd (4) 
8.  Mae pwdin pêr Sebastian Bach yn y bocs bwyd (6) 
9.  Mae Annes druan yn dilyn pen ceffyl a ffon (6) 
10.  'Adnebydd y ddaear ei phlentyn, 

____ ___ dyry ei droed.' (Waldo) (7,2) 
14.  Cael cant a chwe deg munud fel Goliath (4) 
15.  Mae'n wâr i fod yn ôl (3) 
16.  O'r gofod diderfyn air ceudwll (4) 
17.  'O _______ Geidwad 

Clyw fy egwan gri.' (J.O.W.) (9) 
20.  Alan, er enghraifft, yn troi'n ofnadwy (6) 
22.  'Chwifiwn ein baneri 

Yn yr awel iach. 
Seiniwn glod i'r Iesu 
Ar bob ____ fach.' (J.J.W.) (6) 

23.  Mae Edward a'i nith wedi colli ei phen dros hon (4) 
24.  Rhoi siwgr ar 21 a'i dwymo (8) 
I Lawr 
2.  Ymhlith y lloerig gellir gostwng y tymheredd (4) 
3.  Mae'n tywyllu ar Siân druan (4) 
4.  Cig ebol da wedi ei goginio'n goeth (4) 
5.  Mae'r doeth ar ei ben yn ddiofal (3) 
6.  Och! Llun Dad wedi torri yma! (8) 
7.  A ellir colli aren yma? (8) 
11.  A yw y geifr sad yn llawn dychymyg? (9) 
12.  Mae nerth yn troi'r cread onid heb ddim (8) 
13.  A fedr pyrth fod yn gain? (8) 
18.  Galw enw Elias bob yn ail.  Dyna hyfryd! (4) 
19.  21 yn llyncu pedol a theimlo'n feius (4) 
21.  Dal pysgodyn mewn lle o gynnwrf (3) 

Croesair Rhif 51 
Ar  draws:  1.  Camlas;  4.  Castell;  .  Lloergan;  10.  Awyddu;  11.  Oriel;  12. 
Realiti; 13. Rhywun fy llais; 18. Ficerdy; 20. Gemog; 22. Achosi; 23. Callineb; 
24. Dail te; 25. Tunnell.  I lawr: 1. Camlas; 2. Mieri; 3. Amgylchu; 5. Arafa; 6. 
Trybini; 7. Lleudir; 8. Yn traflyncu; 14. Yn cloffi; 15. Llogellau; 16. Afraid; 17. 
Sgubell; 19. Reiat; 21. Menyn. 
Derbyniwyd 14 ymgais a 9 ohonynt yn hollol gywir.  Danfonir y  tocyn llyfr i 
Aneirin  Karadog,  Badowen,  Coed­y­Cwm,  Pontypridd.    Cafwyd  yr  atebion 
cywir eraill gan Gwenda Hopkins, Gwyn Jones, Mair Morgan, Sarah Morgan, 
Dilys Pritchard­Jones, Buddug Roberts, Peter Rowlands a James Wiegeld. 

Y Dinesydd 
www.dinesydd.com 

Atebion i: 22 Heol Cae Rhys, Rhiwbina, Caerdydd. CF14 6AN 
i gyrraedd erbyn 19 Tachwedd 2004. 

CALENDR 

Anfonwch eitemau at Dr E. Wyn James. (Gweler uchod) 
DERBYN A DOSBARTHU COPIAU 

Os ydych am dderbyn Y Dinesydd drwy'r post, neu am 
gynorthwyo gyda’r dosbarthu cysylltwch â CERI MORGAN, 
43 Australia Rd, Y Mynydd Bychan, CFl4 3BZ Ffon: 029 
20621634. e-bost: ceri33@btopenworld.com 

HYSBYSEBU 
Mae 3,000 o gopiau o bob rhifyn o'r Dinesydd yn cael eu 
dosbarthu. Mae'n gyfrwng hwylus i gyrraedd cyfran uchel o 
Gymry Cymraeg y brifddinas. 

Os ydych am hysbysebu yn Y Dinesydd y mis nesaf 
cysylltwch â CERI MORGAN, 43 Australia Rd, Y Mynydd 
Bychan, CFl4 3BZ Ffôn: 07774-816209; e-bost: 
ceri33@btopenworld.com 

CYNORTHWYO'N OLYGYDDOL 
Gwaith tîm o wirfoddolwyr yw cynhyrchu a dosbarthu'r 
Dinesydd. Rydym bob amser yn croesawu pobl newydd i 
ymuno â'r tîm! Os ydych yn barod i gynorthwyo mewn 
unrhyw fodd - trwy gasglu newyddion, teipio erthyglau, 
golygu rhifyn, etc. - yna cysylltwch â Chadeirydd Pwyllgor Y 

Dinesydd (Gweler uchod) 
CYFRANNU'N ARIANNOL 

Mae parhad Y Dinesydd yn dibynnu ar roddion gan unigolion 
a chymdeithasau. Mae ein Trysorydd, CERI MORGAN, yn 
croesawu pob rhodd, bach a mawr. Anfonwch ato yn 43 
Australia Rd, Y Mynydd Bychan, CF 14 3BZ Ffôn: 07774- 
816209; e-bost: ceri33@btopenworld.com 

APÊL Y DINESYDD 
Mae pobl yn dal i anfon cyfraniadau i'r Apêl a dydy hi ddim 
yn rhy hwyr i chi anfon eich cyfraniad tuag at y Gronfa! 

2  ISSN 1362­7546 

CROESAIR Rhif 51 
gan Rhian Williams 

Cyhoeddir Y Dinesydd gan Bwyllgor Y Dinesydd. 
Fe’i cysodir gan gweHendre a’i argraffu gan 

Wasg Morgannwg, Mynachlog Nedd. 
Golygydd y rhifyn hwn: 

Siân Parry­Jones 
Golygyddion y rhifyn nesaf: 

Alun a Mair Treharne 
Anfonwch ddefnyddiau ar gyfer rhifyn Rhagfyr 2004/ 

Ionawr 2005 erbyn 22 Tachwedd at: 
Alun a Mair Treharne, 91 Windermere Ave., Parc y Rhath, 

Caerdydd CF23 5PS (Ffôn: 029­2075­4436; e­bost: 
mairgtreharne@hotmail.com). 

neu at Gadeirydd Pwyllgor Y Dinesydd: 
Dr E. Wyn James, 16 Kelston Rd., Yr Eglwys Newydd, 
Caerdydd CF14 2AJ (Ffôn: 029­2062­8754; e­bost: 

JamesEW@caerdydd.ac.uk)



3 Y DINESYDD   TACHWEDD 2004 

Ysgol y 
Berllan Deg 

Dathlom  yr  Wythnos  Fathemateg  ar  yr 
11eg  i  15fed  o  Hydref  gyda  nifer  o 
we i t h ga r eddau   ma th ema t ego l . 
Uchafbwynt  yr wythnos  oedd  trip  i  Fae 
Caerdydd  i  flynyddoedd  1  i  5.    Bu  bob 
blwyddyn  yn  gwneud  gweithgareddau 
amrywiol  ar  agweddau  gwahanol  o 
fathemateg ­ siâp, arian, ongl, data, safle, 
amser  a  thymheredd.  Daeth  Alan 
Walters,  fel  cynrychiolydd  o  Estyn,  i’r 
ysgol  ar  ddiwedd  yr  wythnos  i  weld  y 
gwaith  a  gynhyrchwyd  yn  y  Bae. 
Cyflwynodd  wobrau  i’r  disgyblion  a 
oedd wedi ymdrechu orau a mwynhau yr 
wythnos fathemateg.  Diolch mawr iawn 
i Mrs. Browning am drefnu'r wythnos. 
Rydym  hefyd  wedi  cyrraedd  safon 

efydd  i  Ysgolion  Eco  drwy  gychwyn 
ailgylchu  papur  gwyn  a  sefydlu 
Pwyllgor  Eco  yn  yr  ysgol.  Cafodd  y 
disgyblion sydd ar y pwyllgor eu hethol 
gan  eu  cyd­ddisgyblion  ­  Jac Mortimer, 
Ella  De  Krester,  Coren  Lundbech, 
Megan  Davies,  Sarah  Jones,  James 
Lundbech a Rhodri Lewis. 

Llongyfarchiadau i … 
…  Menna  Davies  wrth  ddathlu 
apwyntiad  ei  nai,    Philip,  sef  mab  ei 
brawd  Hugh  Jones,  fel  archddiacon 
Lewes a Hastings. 

…  Brengain  ac  Aron  Evans,  Heol 
Felindre,  Yr  Eglwys  Newydd,  ar 
enedigaeth  Luned  Rhys,  chwaer  i  Elan, 
Rhiannon a Gwern, wyres  i Ruth a Meic 
Stephens, Yr Eglwys Newydd, a Glenys 
ac Anthony Evans, Tongwynlais. 

…Rachel  Jones,  gynt  Garside,  a’i  gŵr 
Richard, ar enedigaeth efeilliaid Mostyn 
Taf  a  Macsen  Meredith  yn  Ysbyty 
Glangwili ar y 29ain o Fedi, brodyr bach 
i  Ceri  John  ac wyrion  i  Peter  a Marian 
Garside, Rhiwbeina. 

… i Morgan Siôn, a anwyd ar 17 Hydref 
yn  Ysbyty  Llandochau,  mab  i  Stuart 
Wilce  ac  Eleri Wyn Owen, Ystum Taf. 
Wyr  cyntaf  i  Elwyn  a  Lyn  Owen, 
Rhiwbeina. 

…  Tomos  Edwards  a  Rebecca  Ellis 
Owen ar eu priodas ar y 27ain Awst yn 
Eglwys Dewi  Sant. Merch  hynaf Arwel 
a  Margaret  Ellis  Owen,  Creigiau,  ydy 
Rebecca  ac mae Tomos  yn  fab  i  Elinor 
Talfan  Delaney,  Llundain,  a’r  diweddar 
Lyn  Edwards  gynt  o  Riwbeina.  Mae’r 
ddau wedi ymgartrefu yn Llundain. 

… Rhian Heledd Jones ac Adrian Boyce 
ar eu priodas ym mis Awst.  Cynhaliwyd 
y gwasanaeth yng Nghapel Noddfa, Bow 
Street.  Mae’r ddau wedi ymgartrefu yng 
Nghoedlan  Granville,  Parc  Fictoria,  ac 
mae Rhian Heledd yn athrawes yn Ysgol 
Gymraeg Treganna. 

…  Tony  a  Myra  Ford  ar  ddathlu  eu 
priodas  Ruddem  ar  ddechrau  mis 
Hydref. 

CENHINEN Y 
CANMLWYDDIANT 

Cynhaliwyd cyfarfod yn Neuadd y 
Ddinas  i  wobrwyo  enillwyr  eleni  yng 
nghystadleuaeth Caerdydd yn ei Flodau. 
Yn  ystod  y  cyfarfod  datgelwyd  fod 
cenhinen  pedr  arbennig  wedi  ei  chreu 
yng  Nghernyw  fel  rhan  o  ddathliadau 
canmlwyddiant  Caerdydd  fel  dinas  yn 
2005, a hanner canmlwyddiant cydnabod 
Caerdydd  fel  prifddinas  Cymru. 
Bwriedir  plannu  cannoedd  o  fylbiau 
“Cennin Pedr Caerdydd” yma ac acw yn 
y  brifddinas gan obeithio byddan nhw’n 
blodeuo erbyn Dydd Gŵyl Dewi 2005. 

Mwynhewch 
Nadolig yn y 

Castell 
Bydd  cyfres  o  naw  o 
d e i t h i a u   t ywys 
Nadolig  Fictoraidd 
yn  dychwelyd  i 
Gastell  Caerdydd  ym 
mis Rhagfyr. Bydd yn gyfle i ymwelwyr 
weld  ystafelloedd  ysblennydd  y  Castell 
wedi’u  haddurno  ar  gyfer  yr  ŵyl  ac 
wedi’u  goleuo  gan  ganhwyllau.  Bydd  y 
tywyswyr  mewn  gwisgoedd  ac  yn 
adrodd straeon am sut oedd y teulu Bute 
cefnog  yn  dathlu’r  Nadolig  yn  oes 
Fictoria,  felly  mae’n  le  delfrydol  i 
fwynhau swyn y Nadolig. 
Ar ddiwedd y  daith,  bydd  cyfle  gan  y 

plant  i  gyfarfod  â  Siôn  Corn  yn  y 
Llyfrgell odidog a derbyn rhodd. Gall yr 
ymwelwyr fwynhau gwin cynnes a mins 
peis, gwrando ar garolau’r Nadolig yn y 
llyfrgell  a  ffotograff  â  Siôn Corn,  i  gyd 
ym mhris yr ymweliad. 
Mae Teithiau Tywys y Nadolig ar gael 

ar 5, 6, 7, 8, 11, 12, 13, 14, a 15 Rhagfyr 
o  4.45pm  ymlaen.  Mae’n  ddigwyddiad 
poblogaidd, felly cofiwch archebu’ch lle 
yn  gynnar.  I  brynu  tocynnau  neu  ofyn 
am  wybodaeth  bellach,  ffoniwch 
20878100 ,   n eu   c l i c iwch   ar 
www.cardiffcastle.com. 

Adrian Boyce a Rhian Heledd Jones 

Mathemateg yn y Bae

Cylch Meithrin Treganna 
Canolfan Gymunedol Treganna 

Dewch yn llu i TI a FI 
rhwng 9.30 a 11.30 fore Llun 
i chwarae ac i gymdeithasu 
o dan arweiniad Sally. 

Croeso i rieni/gwarchodwyr â phlant 
hyd 4 oed. 

Ysgol Bro Tegid, Y Bala 

Mae  Ysgol  Bro  Tegid  yn  100 
oed  eleni  a  byddwn  yn  dathlu 
yn ystod penwythnos cyntaf mis 
Rhagfyr. 

Ar  nos  Wener  Rhagfyr  3ydd  bydd 
Cyngerdd  yn  Ysgol  y  Berwyn  gan  y 
disgyblion  am  6.30  o’r  gloch,  a  dydd 
Sadwrn  Rhagfyr  4ydd  bydd  Diwrnod 
Agored  yn  yr  ysgol  o  1­5  o’r  gloch. 
Bydd  arddangosfa  o  hanes  yr  ysgol  ac 
am  2  o’r  gloch  bydd  cyn­brifathrawon, 
athrawon  a  chyfeillion  yr  ysgol  yn 
dweud gair. Am 3 o’r gloch torrir cacen 
y  dathlu  a  bydd  paned  i  bawb.  Cewch 
glywed  Cywydd  y  Dathlu  a 
gyfansoddwyd  gan  y  Prifardd  R.O. 
Williams  a  bydd  nwyddau’r  dathlu  ar 
werth. 
Edrychwn  ymlaen  at  groesawu  cyn­ 

ddisgyblion  a  ffrindiau’r  ysgol.  Am 
ragor  o  fanylion  cysylltwch  â:  Mrs 
Dorothy  A  Jones,  Pennaeth  (01678) 
520278  neu  Mrs  Delyth  M  Williams, 
Clerc  y  Llywodraethwyr,  (01678) 
520853 
Yn gywir 

Mrs D A Jones 

PLANT MEWN 
ANGEN 

Mae  diwrnod  Apêl  Plant  Mewn  Angen 
wedi  dod  yn  rhan  annatod  o’r  calendr 
blynyddol  bellach,  ac  eleni  ar  ddydd 
Gwener  19  Tachwedd  mae’r  elusen  yn 
dathlu  pum  mlynedd  ar  hugain  ers  ei 
sefydlu. 
Fe fydd nifer o ddigwyddiadau difyr y 

flwyddyn hon eto ac yn eu plith mae un 
prosiect  sy’n  torri  tir  newydd,  a  hynny 
diolch  i  gwmni  o  Gaerdydd  sydd  wedi 
bod  yn  gweithio  mewn  partneriaeth  â’r 
elusen dros y flwyddyn ddiwethaf. 
Mae Gwasg  y Dref Wen,  sydd wedi’i 

lleoli  yn  yr  Eglwys  Newydd,  wedi  bod 
yn  cyhoeddi  llyfrau  ers  dros  tri  deg 
mlynedd,  ac  ymhlith  eu  cynnyrch  eleni, 
mae llyfr newydd i blant 10 ­ 14 oed o’r 
enw  Plant  Mewn  Panig!  gan  Gwyneth 
Glyn.  Comisiynwyd y stori i gyd­fynd â 
dathliadau  25  mlwyddiant  yr  elusen,  ac 
mae’r llyfr yn olrhain hanes criw o bump 
o  bobl  ifanc  wrth  iddyn  nhw  geisio 
cwrdd  â  sialens  i  godi  £5000  i  Blant 
Mewn Angen. 
Bydd  £1  am  bob  copi  a  werthir  yn 

mynd  yn  uniongyrchol  i  goffrau’r 
elusen.    Yn  ystod  y  lansiad,  dywedodd 
Marc  Philips,  cydlynydd  cenedlaethol 
Plant Mewn Angen yng Nghymru, ei fod 
yn  croesawu’r  fenter.  “Mae’r  llyfr  yn 
unigryw  yn  yr  ystyr  mai  dyma’r  tro 
cyntaf  i’r  elusen  weithio  gyda 
chyhoeddwyr  yng  Nghymru,  ac  mae 
natur y stori yn annog plant a phobl ifanc 
i  deimlo  fod  ganddyn  nhw  gyfraniad 
cymdeithasol i’w wneud.” 
Mae  Catrin  Hughes,  golygydd  Gwasg 

Y Dref Wen, yn gweithio o’i chartref ym 
Mharc Fictoria  yng Nghaerdydd. Roedd 
hithau hefyd yn frwd dros y cyhoeddiad. 
“Mae’n  gyfle  arbennig  i  gyplysu 
hyrwyddo darllen gyda  chefnogi  elusen, 
ond mae’r stori’n sefyll fel stori dda beth 
bynnag. Mae’n  fyrlymus  ac  yn  ddoniol, 
ac  mae  hefyd  yn  herio  ein 
rhagdybiaethau  ni  ynghylch  beth  yw 
plant mewn angen.   Dwi’n  siwr  y  bydd 
’na groeso mawr i’r llyfr.” 
Os  ydych  chi’n  dymuno prynu  copiau 

o’r  llyfr,  mae  ar  gael  yn  awr  o  Siop  y 
Felin  yn  yr  Eglwys  Newydd  a  Siop 
Caban ym Mhontcanna. 

O'r chwith:  Hanna Hughes, Jâms Powys, 
Gwyneth Glyn Beca Hughes 

GŴYL Y GAEAF 
Mae  Gŵyl  Gaeaf  Caerdydd  ar  fin 
dechrau  a  daw’r  llawr  sglefrio 
poblogaidd  yn  ôl  i  Lawnt  Neuadd  y 
Ddinas  o  Dachwedd  25ain  tan  Ionawr 
9fed,  gan  gynnig  cyfle  i  drigolion  y 
brifddinas ddangos eu talentau ar yr iâ. 
Yn  ôl  papur  newydd  The  Guardian, 

dyma  oedd  y  llawr  sglefrio  gorau  ym 
Mhrydain  llynedd  ac  unwaith  eto mae’r 
Cyngor wedi  trefnu  rhaglen  o  adloniant 
ar  yr  ymylon  i’r  teulu  cyfan,  gan 
gynnwys  cyfle  i  ganu  carolau  Cymraeg 
dan  arweiniad  criw Menter Caerdydd  ar 
Ragfyr  6,  13  a  20.  Bydd  caffi  a  theras 
wedi ei dwymo wrth ochor yr  iâ  i’r rhai 
sydd  ddim  mor  awyddus  i  fentro  i’r 
llawr  sglefrio,  olwyn  fawr  ac  adloniant 
i’r plant ieuengaf. 
Pris  y  sesiwn  sglefrio  yw  £6.50  i 

oedolion  a  £4.50  i  blant  dan  12  a 
chonsesiynau  (heblaw  nos  Galan)  ac 
mae tocynnau ar gael ymlaen llawn oddi 
wrth Ticketline (ffôn 029 20 230 130). 
Mae  yna  gynnig  arbennig  i  grwpiau 

ysgolion i sglefrio am £2 y pen – gydag 
athrawon  yn  cael  mynd  am  ddim  ­  a 
phrisiau gostyngedig i glybiau ieuenctid. 
Caiff  goleuadau’r  Nadolig  yng 

nghanol  y  ddinas  eu  cynnau  ar 
Dachwedd 18fed, ar Ffordd Churchill, ac 
fel  arfer  bydd  rhaglen  o  adloniant  rhad 
ac am ddim ar nos Galan  i blesio pawb. 
Bydd  ffair  o  gwmpas  y  Ganolfan 
Ddinesig,  bandiau’n  chwarae  ar  y 
llwyfan tu fas i Neuadd y Ddinas, a sioe 
dân yng Nghae Cooper – ac i’r rhai sydd 
wedi manteisio ar y cyfle i ddathlu bydd 
bysus  rhad  ac  am  ddim  i  fynd  â  chi 
adre’n ddiogel. 
Am ragor o fanylion am Ŵyl y Gaeaf, 

gan  gynnwys  y  rhaglen  o  adloniant  a’r 
amserau  agor,  ffoniwch  linell  gyswllt  y 
Cyngor  ar  2087  2088  neu  ewch  i 
www.cardiffswinterwonderland.com.



5 

YSGOL 
GLANTAF 

Ffair Nadolig Sadwrn 4 Rhagfyr 
Mae  Cymdeithas  Rieni  ac  Athrawon 
Glantaf  yn  eich  gwahodd  i  ymuno  yn 
hwyl  ei  ffair  Nadolig  eleni,  ar  ddydd 
Sadwrn y 4ydd o Ragfyr, rhwng 12pm a 
3pm yn neuadd  yr  ysgol. Dewch  i weld 
yr  amryw  o  stondinau  gwahanol,  prynu 
llwythi  o  anrhegion  Nadolig  a  chyfle  i 
gymdeithasu  â  ffrindiau  hen  a  newydd 
yn ffreutur newydd yr ysgol. Bydd digon 
o fwyd a diod ar gael a gewch chi gyfle i 
ymlacio  ar  y  soffas  lledr  newydd  wrth 
flasu’r naws Nadoligaidd. 

Naw Llith a Charol 
Dewch  i  gychwyn  yn  nathliadau’r 
Nadolig  gyda  Naw  Llith  a  Charol  yr 
ysgol. Unwaith eto eleni mi fydd y Naw 
Llith  yn  cael  ei  berfformio  yn  Eglwys 
Gadeiriol  Llandaf  ar  nos  Iau  y  9fed  o 
Ragfyr,  yn  cychwyn  am  7.30pm.  Bydd 
elw’r  noson  yn mynd  tuag  at  yr  elusen 
Latch,  er  cof  un  o’n  disgyblion  Fiona 
Cottnam  bu  farw  yn  ddiweddar.  Felly 
dewch i ymuno yn ysbryd yr Ŵyl. 

Ymweliad Blwyddyn 11 â 
Gwlad Belg. 

Ar  ddiwedd  mis  Medi,  buon  ni 
ddisgyblion  blwyddyn  11  yn  ddigon 
lwcus i gael y cyfle i ymweld â Ffrainc a 
Gwlad Belg, fel rhan o’n cyrsiau TGAU 
Hanes a Chymraeg. Pwrpas y daith oedd 
dysgu  am  y  Rhyfel  Byd  Cyntaf  ac 
ymweliad â bedd y Prifardd Hedd Wyn. 

Yn  gyntaf  aethon  ni  i  Amgueddfa’r 
‘Cloth  Hall’  ble  dysgon  ni  lawer  am  y 
rhyfel  a’r  effaith  gafodd  ar  dref  Ypres, 
tref a gafodd ei difetha’n llwyr yn ystod 
y  Rhyfel  Byd  Cyntaf.  Wedi  treulio’r 
bore  yno,  cawsom  gyfle  i  fynd  i’r  siop 
siocled ar sgwâr y dref a phrynu llwythi 
o siocled i ddod ag adref! 

Wrth deithio trwy Ypres, mae tystiolaeth 
y rhyfel yn amlwg o’n cwmpas. Gwelwn 
fynwentydd yn bobman, gyda rhesi ar ôl 
rhesi  o  feddi.  Un  o’r  mynwentydd 
ymwelwn  ni  a  honno  oedd  mynwent 
Artillery  Woods,  lle  galwch  weld  dros 
1,500 o feddi, ac yn eu mysg y mae bedd 
Ellis Evans ‘Hedd Wyn’. 

Cyn troi yn ôl i Ypres am swper, aethon 
ni i ymweld â  ffosydd Sanctuary Wood. 
Yno cawsom flas o  fywyd y  ffosydd a’r 
amodau erchyll a wynebai’r milwyr. 

Uchafbwynt  y  diwrnod  oedd  profi’r 
awyrgylch wrth y Menin Gate ar gyfer y 
‘Last  Post’.  Roedd  tyrfa  fawr  o  bobl 
wedi  ymgasglu  ar  gyfer  gwasanaeth 
arbennig  y  noson  honno,  ac  roedd  yn 
fraint  cael  bod  yn  rhan  o’r  seremoni,  i 
gofio’r miloedd o filwyr a frwydrodd yn 
y rhyfel. 

Trip  bythgofiadwy  oedd  yr  ymweliad 
hwn  i  wlad  Belg  ac  un  roedden  ni  gyd 
wedi mwynhau yn fawr. Hoffwn ddiolch 
i’r holl athrawon a roddodd eu hamser i 
fynd â ni ac am roi’r cyfle gwych yma i 
ni. 

Lowri Phillips a Rachel Rawlins 

Cwrs Blwyddyn 7 i 
Langrannog 

Ystafelloedd  moethus,  bwyd  blasus, 
gweithgareddau gwych a gwyliau i gofio 
yn Llangrannog. 

Bob  bore  am  wyth  canai’r  gloch  fel 
seiren yn atsain ar draws y gwersyll, gan 
ddeffro pawb oedd yn dal i gysgu. Ar ôl 
brecwast  yn  addas  i  frenin,  dechreuodd 

yr  hwyl!  Awr  o  wersi  pleserus  yng 
nghwmni’r  chweched  ac  yna  ymlaen  i’r 
gweithgareddau.  Buom  yn  nofio  fel 
David  Davies  yn  y  pwll,  yn  actio  fel 
‘spider man’ ar  y  rhaffau  ac  yn  sgïo  fel 
arbenigwyr  ar  y  llethr  sgïo.  Ond 
uchafbwynt  y    gweithgareddau  oedd  y 
beiciau  er  ein  bod  ni  wedi  ein 
gorchuddio  o’n  corun  i’n  sawdl  mewn 
mwd! 

Roedd  pawb  yn  edrych  ymlaen  at  y 
Noson  Lawen.  Cawsom  amser  hwyliog 
yn  ymarfer  ac  yn  paratoi  ar  gyfer  y 
noson arbennig yma. O’r diwedd daeth y 
noson  ac  roedd  yr  holl  ymarfer  yn 
dangos  yn  ein  perfformiadau.  Roedd  yr 
athrawon  wrth  eu  bodd  gyda  safon  y 
gwaith.  Roeddem  yn  actio  fel  Ioan 
Gruffudd  ac  yn  canu  fel  Celine  Dion 
drwy’r nos. Roeddem i gyd yn hapusach 
fyth pan orffennodd y noson gyda disgo! 

Cawsom  gwrs  hyfryd  yn  llawn  hwyl  a 
sbri  yn  Llangrannog,  ac  edrychwn 
ymlaen yn fawr i fynd eto yn y dyfodol! 

Rebecca Thomas a Carys Jones 

TAITH I’R ALMAEN HYDREF 2004 

Mae’r Adran Almaeneg wedi trefnu taith 
gyfnewid    i’r  “Wüllenweberschule”  yn 
Bergneustadt ger Cologne yn yr Almaen 
ers 1995. Ceir cynllun profiad gwaith i’r 
disgyblion  ym  mlynyddoedd  12/13 
hefyd ers sawl blwyddyn. Bwriad y daith 
yw  hybu  sgiliau  ieithyddol,  meithrin 
hyder,  cwrdd    â  ffrindiau  newydd  ond 
hefyd  profi  ychydig  o  ddiwylliant  yr 
Almaen. 
Yn  ystod  yr  wythnos  ymwelodd  y 

plant  iau  â’r  eglwys  gadeiriol  odidog 
(gyda  509  o  risiau  i  ben  y  tŵr),yr 
amgueddfa  siocled  a’r  “Olympia 
Sportmuseum”  yn  Cologne  Cafwyd 
cyfle  gwych  i  ymarfer  ymadroddion 
siopa ac i brynu llawer o anrhegion yn y 
ddinas  yn  y  prynhawn.  Roedd  y  daith  i 

barc hamdden “ Pfantasialand”  yn llawn 
hwyl  a  sbri  fel  arfer  ac  roedd  yr 
ymweliad  â’r  amgueddfa  hanes    “Haus 
der  Geschichte”  yn  Bonn  yn  hynod  o 
ddiddorol. 
Erbyn  diwedd  yr  wythnos  roedden  ni 

gyd  wedi  blino’n  lân  ac  yn  dechrau 
defnyddio’r Almaeneg hyd yn oed mewn 
brawddegau  Cymraeg.  Roedd  y  rhai 
ohonom oedd wedi bod ar y daith pedair 
gwaith  o’r  blaen,  yn  dechrau 
breuddwydio yn Almaeneg hefyd! 
Rwy’n edrych ymlaen at y daith nesaf yn 
barod.  Yn  yr  Almaen  maent  yn  dweud 
“VORSPRUNG  DURCH  TECHNIK” 
ond  f’arwyddair  i    yw    “VORSPRUNG 
DURCH  SPRACHEN”­cynnydd  trwy 
ieithoedd! 

Sophie Bennet 

Y DINESYDD   TACHWEDD 2004

Taith Daearyddiaeth i Lyn Ebwy 

Yn  gyntaf  fe  wnaethom  ni  ddisgyblion 
flwyddyn  9  deithio  ar  y  bws  am  tua 
hanner awr i Lyn Ebwy. Pan roeddem yn 
teithio  gwelsom  nifer  o  ffatrïoedd  wedi 
eu  dinistrio.  Ar  ôl  cyrraedd  y  ganolfan 
RSPB  cawsom  gyfle  i  wylio  sioe 
sleidiau  a  oedd  yn  ddiddorol  gan  ei  fod 
yn  dangos  sut  newidiodd  ardal  y 
Cymoedd yng Nghymru yn ystod cyfnod 
y Chwyldro Diwydiannol. Yna cerddom 
lan  i  gopa’r  bryn  a  dylunio  golygfa  o’r 
cwm. Roedd  llawer  o  ardaloedd  gwag a 
diffaith,  ond  roedd  gweddillion  Gŵyl  y 
Gerddi  yn  brydferth  iawn.  Plannwyd 
llawer  o  goed  a  phlanhigion. 
Sylweddolom  fod  ardal  Glyn  Ebwy  yn 
newid yn araf bach. 

Bethan Stewart 
a Cadi Mathews, bl 9 

Taith i weld cynhyrchiad ‘King Lear’ 
Am un o’r gloch y prynhawn ar y 29ain 
o Fedi  aeth  criw o’r  chweched  dosbarth 
sy’n astudio Saesneg i weld cynhyrchiad 
cwmni  Shakespeare  o  ‘King  Lear’.  Fe 
aethom mewn  dau  fws mini  i  Stratford, 
ac er bod y daith yn hir, nid oedd hanner 
mor hir â’r cynhyrchiad ei hun! Ond cyn 
hynny, roedd yn rhaid gwneud ychydig o 
siopa yn Stratford a mynd i gael bwyd. 
Wrth gerdded  i mewn  i’r  theatr  roedd 

yn  bleser  gweld  cadeiriau  esmwyth  er 
mwyn gallu mwynhau’r  cynhyrchiad  yn 
gyfforddus. Nid oedd llawer ohonom yn 
disgwyl deall y ddrama cyn mynd, ac yn 
wir, ar ôl rhai munudau roedd llawer yn 
pendroni beth oedd yn digwydd. Er hyn, 
llwyddon  ni  i  fwynhau  perfformiadau 
gan  Mathew  Rhys  a  rhai  o’r  actorion 
eraill  wrth  i’r  ddrama  fynd  yn  ei  blaen. 
Roedd  gweld  y  ddrama  yn  cael  ei 
pherfformio yn brofiad arbennig gan mai 
dyma’r tro cyntaf i nifer ohonom fod yn 
y  theatr  enwog. Wedi  dechrau  astudio’r 
ddrama,  fe  ddaeth  y  perfformiad  â’r 
geiriau  yn  fyw  gan  roi  ystyr  a 
dealltwriaeth  i  fwriad  Shakespeare wrth 
ysgrifennu’r  ddrama.  Ar  ddiwedd  y 
pedair awr roedd rhaid cerdded yn ôl at y 
bws,  ac  wrth  gerdded  yn  y  glaw  fe 
ddaethom  i’r  casgliad mai  buddiol  iawn 
oedd  y  daith.  Roedd  wedi  ein  helpu’n 
fawr gyda’n dealltwriaeth o’r ddrama ac 
roedd  rhannau  o’r  ddrama  yn  ddigon 
hawdd i’w dilyn. 
Fe  gyrhaeddon  ni  yr  ysgol  am  un  o’r 

gloch  y  bore  ac  roedd  pawb  yn  barod  i 
fynd  i’r  gwely  a  RHAI  ohonom  yn 
paratoi  at  fynd  i’r  ysgol  am  naw  o’r 

gloch  y  bore  canlynol.  Hoffwn 
ddweud diolch i’r holl athrawon 
am  drefnu’r  trip  a  sicrhau  ein 
bod yn cyrraedd Stratfford a nôl 
yn ddiogel. 

Alys Thomas, bl 12 

Taith i’r Gurdwara 
Ar ddydd Gwener, y pedwerydd 
ar ddeg o fis Hydref fe drefnodd 
adran  Addysg  Grefyddol  yr 
ysgol daith i ddisgyblion blwyddyn wyth 
i’r  Gurdwara  (teml  y  Siciaid)  yng 
Nghaerdydd.  Dyma’r  tro  cyntaf  i 
Blasmawr gael  ei gwahodd  i Gurdwara, 
felly  roedd  yn  drip  pwysig  i  bawb  fel 
ysgol. 
Fe wnaethom adael yr ysgol am un o’r 

gloch.  Pan  gyrhaeddom ni’r  adeilad,  un 
gweddol  fodern,  sef  y  Gurdwara,  fe 
aethom i mewn yn drefnus. Y tu allan i’r 
Gurdwara  hedfanodd  baner  felen  y 
Siciaid yn llawn ysblennydd yn uchel er 
mwyn  i  bawb  gael  gweld.  Roedd  pawb 
ar bigau’r drain eisiau mynd i mewn gan 
fod  y  trip  yma’n  berthnasol  iawn  i’r 
uned Siciaeth yr oeddem yn astudio ar y 
pryd.  Wrth  i  ni  fynd  i  mewn  trwy’r 
drysau fe gafodd pawb ddarn o ddefnydd 
oren  i’w wisgo  fel  ‘bandana’ oherwydd, 
fel  oedd  yr  arwydd  yn  dweud  yn  glir, 
mae’n  rhaid  i  bawb  sydd  am  fynd  i 
mewn i’r Gurdwara dynnu eu hesgidiau, 
gorchuddio  eu  pennau  a  gwaredu  eu 
cyrff  o  unrhyw  gyffuriau,  sigarets  neu 
alcohol  oedd  ganddynt.  (dim  bod  y 
rheolau  yma  yn  hynod  o  berthnasol  i 
flwyddyn wyth Plasmawr!) 
Ar ôl i bawb ddilyn y gorchmynion i’r 

gair  aethom  i  mewn  i’r  neuadd  addoli, 
sef man sanctaidd y deml. Fe eisteddodd 
y  bechgyn  ar  un  ochr a’r merched ar  yr 
ochr arall, yn is na’r Guru Granth Sahib, 
yr ysgrythur sanctaidd a’i degfed Guru. 
Yn  anffodus  nid  oedd  y  Granthi 

(arweinydd  swyddogol  y  Gurdwara)  ar 
gael  i’n  tywys,  felly  fe  wnaeth  Sic 
bonheddig  arall  gymryd  ei  le  a  sôn  am 
ffordd o  fyw y Siciaid. Ar ôl i ni orffen 
yn  y Neuadd addoli  fe aeth pawb  i  lawr 
i’r  gegin  fawr  le  cafodd  pawb  rodd  o 
ddiod  oren  oddi  wrth  y  gymuned 
Siciaeth. 
Fe aeth y trip yn dda (er i fws melyn a 

oedd  yn  tywys  y  disgyblion  o’r 
Gurdwara dorri i lawr!) Fe wnaeth y trip 
ehangu dealltwriaeth blwyddyn wyth o’r 
crefydd  a  gwnaeth  pawb  elwa’n  fawr 
ohoni. Felly diolch yn fawr i’r athrawon 
am  drefnu’r  trip,  y  disgyblion  am  eu 
hymddygiad  rhagorol  a’r  gymuned 
Siciaeth am brynhawn a thrip gwych! 

Geraint Herbert, bl 8 

Cystadleuaeth Futurchef 2005 
Cynhaliwyd  rownd gyntaf  cystadleuaeth 
Futurechef  2005  yn  yr  ystafell 
Dechnoleg  Bwyd  ar  nos  Iau,  Hydref 
14eg. Bu deuddeg o ddisgyblion yr ysgol 
yn  paratoi  prif  gwrs  i  ddau  berson  â 
chyllideb  o  £3.50.  Mrs  Meinir  Rees  a 
Mrs  Nia  Clements  oedd  y  beirniaid  ac 
fe’u plesiwyd yn fawr gan safon y bwyd 
a  baratowyd.  Rhoddwyd  canmoliaeth 
uchel  i  waith  Jonathan  Fry,  Cadi 
Matthews,  Jade  Dando­Lomas,  Ryan 
Nelson a Tanwen Rolph. Steffan Jones o 
flwyddyn 11 a ddaeth i’r brig, ac fe fydd 
yn cynrychioli’r ysgol yn y rownd nesaf 
yng  Ngholeg  y  Barri.  Llongyfarchiadau 
a phob lwc! 

Bore coffi 
Bu grŵp arlwyo blwyddyn 10 yn brysur 
yn  paratoi  amrywiaeth  o  gacennau  ar 
gyfer  bore  coffi  a  gynhaliwyd  yn  yr 
ysgol.  Roedd  y  digwyddiad  yn  rhan  o’r 
‘World’s  Biggest  Coffee  Morning’  a 
drefnir  gan  Macmillan  Cancer  Relief. 
Codwyd dros £70 i’r elusen. 

Llongyfarchiadau 
Llongyfarchiadau  i  Heledd  Williams  a 
Ffion  Rolph  o  fl  12  am  gystadlu  yn  y 
‘W a l e s   S c h o o l s   D e b a t i n g 
Championships’  yn  Ysgol  Gyfun  Cwm 
Rhymni  ar  y  6ed  o  Hydref.  Er  na 
enillodd  y  tîm,  cafwyd beirniadaeth  dda 
ac  fe  ddewiswyd  Ffion  fel  un  o’r 
siaradwyr  gorau.  Fel  canlyniad  fe  fydd 
hi’n  cystadlu  ym  mis  Tachwedd  er 
mwyn  cael  lle  ar  y  tîm  cenedlaethol  a 
fydd  yn cystadlu yng Nghanada ym mis 
Chwefror. Pob lwc Ffion! 

Daeth tîm badminton merched Plasmawr 
yn  ail  yn  y  Gystadleuaeth  Badminton 
Ysgolion De Cymru ar Ddydd Mercher, 
Hydref 13eg. Byddent yn mynd ymlaen i 
gystadlu  yn  y  rownd  derfynol  yn  Y 
Trallwng ar Fawrth 2il. Pob lwc i chi! 

Cystadleuwyr y Gystadleuaeth 
Futurechef 2005 

Y DINESYDD   TACHWEDD 2004

www.mentercaerdydd.org 
029 20565658 

Clwb Pêl­Rwyd 
Fe  fydd  Clwb  Pêl­Rwyd  y  Fenter  yn 
cyfarfod  am  y  tro  cyntaf  Nos  Fawrth, 
Tachwedd  yr  2il!    Fe  fydd  y  Clwb  yn 
cyfarfod yn wythnosol ar Nos Fawrth am 
8.30yh  yng  Nghanolfan  Gymunedol 
Treganna.  Cysylltwch  â  ni  am  fwy  o 
fanylion. 

Taith Siopa i Gaerfaddon 
Mae’r  Fenter  yn  trefnu Taith Diwrnod  i 
Gaerfaddon,  Ddydd  Sadwrn,  Tachwedd 
y  27ain.    Cyfle  gwych  i  wneud  eich 
Siopa Nadolig!! Fe fydd y bws yn gadael 
o  Erddi  Soffia  am  9.30yb  ac  yn 
dychwelyd i Gaerdydd erbyn 7yh. £10 yr 
un. 

Gŵyl  Aeaf  Caerdydd  ­  CF1,  Côr 
Caerdydd a Chôr Aelwyd Hamdden 
Unwaith  eto  eleni,  mae’r  Fenter  yn 
trefnu  adloniant  Cymraeg  gyda’r  hwyr 
yng Ngŵyl Aeaf Caerdydd.  Mae’r Ŵyl 
yn  ganolbwynt  dathliadau  Nadolig 
Cyngor  Caerdydd.  Bob  Nos  Lun  yn 
ystod mis Rhagfyr,  fe  fydd  yna  gorau  o 
Gaerdydd yn canu carolau Cymraeg yn y 
Bandstand wrth y Rinc Ia. Felly beth am 
alw  draw  i  ymuno  â  ni  ar  un  o’r 
dyddiadau isod – yn ogystal â’r corau yn 
canu carolau, fe fydd cyfle i chi sglefrio, 
fynd  i’r  ffair,  neu  ymlacio  â  gwydriad 
bach o win cynnes!! 
Nos Lun, Rhagfyr y 6ed Côr CF1 
Nos Lun, Rhagfyr y 13eg 

Côr Aelwyd Hamdden Caerdydd 
Nos Lun, Rhagfyr yr 20fed 

Côr Caerdydd 

Cyfarfod Blynyddol 
Menter Caerdydd 

Nos Iau, Tachwedd y 25ain 
7.30yh 

Clwb y Cameo, Stryd 
Pontcanna 

Siaradwr Gwadd: 
Ffion Gruffudd 

Cyd­lynudd Cymraeg Cyngor 
Caerdydd 

Croeso Cynnes i Bawb! 

Rhagor o Ysgol Plasmawr 

Noson Cyri y Chweched 
Cafwyd  noson  hollol  wych  i  lawnsio 
apel  elusen  y  Chweched  yn  y  Bengal 
Brasserie  yn  Nhreganna.  Roedd  cant 
ohonom yn mwynhau'r wledd Indiaidd, a 
llwyddwyd i gasglu dros £300 i'r elusen, 
sef  apel  HIV  /  AIDS  gan  Cymorth 
Cristnogol.  Diolch  i  Medyr  Llewelyn  a 
Roxanne  Lewis  am  drefnu'r  noson,  ac  i 
Liam Confrey  a Rhys Cahill  am werthu 
tocynnau  Raffl  mor  ddeheuig!!! 
Edrychwn  ymlaen  yn  eiddgar at  y  cinio 
Nadolig, ymhen y mis.... 

SWYDDOG 
GWEITHGAREDDAU 

PLANT 

Graddfa Cyflog: £18,000 y flwyddyn 
+ Pensiwn 

Mae Menter Caerdydd yn edrych i 
benodi unigolyn i gydlynu Cynlluniau 
Gofal y Fenter a hefyd i ddatblygu 
gweithgareddau plant 3 – 5 oed. 

Dyddiad cau: 19eg o Dachwedd, 
2004. 

Am fanylion pellach cysylltwch â 
Swyddfa’r Fenter ar 

029 20565658 neu ebostiwch 
sianlewis@mentercaerdydd.org 

Criw Clwb Sbaeneg Menter Caerdydd 
sy'n cyfarfod yn wythnosol yng 

Nghanolfan Gymunedol Treganna. 

Bob Nos Wener mae Campfa Ysgol 
Gyfun Plasmawr dan ei sang â phlant 
Clwb Gymnasteg y Fenter. Mae'r 

Clwb sy'n cael ei gynnal ar gyfer plant 
Dosbarth Derbyn, Blwyddyn 1, 2, a 3 

yn profi'n boblogaidd iawn! 

HYRWYDDO’R IAITH 
Mae bron  i  flwyddyn bellach ers i TWF 
gael  ei  gyflwyno  yma  yn  y  De 
Ddwyrain. Mae yma dair Swyddog Maes 
yn  gweithio  yn  Ardaloedd  Caerdydd, 
Caerffili, Rhondda Cynon Taf a Phen­y­ 
bont ar Ogwr. 
Prif  swyddogaeth TWF  yw  hyrwyddo 

manteision  dwyieithrwydd,  a  lle  bo'n 
bosib,  i  ddefnyddio  y  Gymraeg  cyn 
gynted a fo'n bosib gyda'r plentyn. 
Mae'n  wir  dweud  fod  y  Mudiad 

Ysgolion  Meithrin  yn  gwneud  gwaith 
gwerthfawr  iawn  yma  ac  rydym  yn 
gweithio'n  agos  iawn  gyda  hwy,  ond 
rydym ni fel prosiect yn dechrau plannu'r 
hedyn  fel  petai  yn  ystod  y  cyfnod 
beichiogrwydd. 
Mae  Meira  Evans  yn  gweithio  yn 

benodol gyda'r Gwasanaeth Iechyd ac yn 
creu  cysylltiadau  gyda  Bydwragedd  ac 
ymwelwyr  Iechyd  fel  pobl  allweddol  i 
gyrraedd  at  y  rhieni,  tra  fo  Catherine 
Craven  a  Catrin  Saunders  yn  gweithio 
gyda mudiadau Blynyddoedd Cynnar fel 
Grwpiau "Ti a Fi" a Cychwyn Cadarn ac 
yn y blaen. 
Rydym  yn  cynnig  sesiynau ar  y  cyd  i 

rieni a'u plant i gael blas ar ddysgu'r iaith 
gyda’i  gilydd  trwy  weithgareddau 
ymarferol  ac  mae  rhain  yn  boblogaidd 
iawn. 
Yn  ddiweddar  hefyd,  bu  Catrin 

Saunders  yn  brysur  iawn  yn  trefnu 
sioeau  S4C  a  Sioe  Smot  yn  ardaloedd 
Caerdydd   a   Chaer ff i l i   gyda 
chynulleidfaoedd o tua 400 o blant ifanc 
a’u rhieni. 
"Mae'r  diddordeb  yn  y  prosiect  yn 

anhygoel."  Meddai  Catrin.  “Dwi'n 
derbyn  niferoedd  o  alwadau  ffôn  gan 
fudiadau ac unigolion yn holi am ragor o 
wybodaeth am ein gwaith." 
Mae'n  amlwg  felly  fod  TWF  mawr 

iawn yma yn yr ardaloedd hyn.

Ty Gawlo Isaf, Cefn Mably. CF3 6LP 

CWMNI DAWNS CAERDYDD 
Mae  amser  wedi  hedfan  ers  i  mi  roi  pwt  o  hanes  i  chi 
ddinasyddion  Caerdydd  o  weithgareddau’r  Cwmni  Dawns. 
Bu’r haf yn  llwyddiannus gyda’r Cwmni yn  ymddangos yn 
eisteddfod  Casnewydd.  Cyn  mynd  ymlaen  hoffwn  roi  pwt 
fan  hyn  am  yr  eisteddfod  hynod  lwyddiannus  honno. Ar  y 
prynhawn Gwener cwrddais â’m cefnder a’i wraig Margaret 
ar  y  maes,  y  tro  cyntaf  i  mi  weld  Gwyn  ers  rhyw  ddwy 
flynedd. 
“Am ugain  punt  rwy wedi  cael parcio’r  car am ddiwrnod 

cyfan, bws i fynd â fi i’r maes, eistedd yn y pafiliwn a chael 
cyngerdd  o  dair  awr  gwell  nag  un  rhywbeth  alla  i  gael  yn 
Chippenham, peint neu ddau hamddenol gyda chwmni difyr 
a  digon  o  bethau  i’w  gweld  a’m  diddori. Ti’n  gweld  Rhod 
dim  ond  awr  lawr  yr  hewl  i’w  hi  o  Chippenham.  Tase’r 
steddfod yn Aberteifi so i’n credu byddwn i wedi dod”. 
Efallai  fy  mod  i’n  anghywir  yn  dweud  hyn  ond  mae’n 
bwysig fod yr Eisteddfod yn symud ac yn teithio i ardaloedd 
y gororau yn achlysurol. Dyma derfyn y llith. 
Enillodd  y  Cwmni  y  gystadleuaeth  i  ddawnswyr  dan  25 

gan  blesio’r  beirniaid  yn  fawr  gyda’u  hegni  heintus  ac 
enillwyd  yr  ail  wobr  yng  Nghystadleuaeth  Lois  Blake. 
Gallwch  feddwl  y  gwaith  o  baratoi  bron  i  hanner  cant  o 
ddawnswyr, eu gwisgoedd a’r gerddoriaeth ar gyfer y ddwy 
gystadleuaeth.  Yng  Nghystadleuaeth  Lois  Blake  gwelwyd 
pump  o  delynau  teires  ar  y  llwyfan  i  gyfeilio  i’r  ddawns 
“Llanofer”.  Ni  welwyd  cymaint  o  delynau  teires  gyda’i 
gilydd  ar  lwyfan  ers  steddfod  Y  Fenni  1913.  Pwynt  a 
gollwyd gan lawer, a nodyn bach arall fan hyn . Er i Alwyn 
Humphries  ddweud  taw  Cwmni  Caerdydd  yw’r  unig  dîm 
yng Nghymru  i  fethu ennill y Wobr Ewropa,  fe gafodd e ei 
ffeithiau’n anghywir. Cwmni Dawns Werin Caerdydd  yw’r 
unig  dîm  yng  Nghymru  i  ennill  y  Wobr  Ewropa  am 
gyfraniad i ddiwylliant Ewrop. 
Mae hyn yn dod â fi at y Cyngerdd/Digwyddiad ar Hydref 

15ed  yn  y  Gyfnewidfa  Lo.  Dathlu  symud  o  Ganolfan  yr 
Urdd,  Heol  Conwy  oedd  pwrpas  y  noson.  Dathlu 
gweithgareddau’r Urdd  yng Nghaerdydd  yng nghwmni Côr 
Caerdydd a Chôr Aelwyd Caerdydd. Rwy’n credu i’r noson 
fod  yn  hynod  o  lwyddiannus  gyda  phawb  wedi  mwynhau 
mas  draw.  Trueni  na  fod  mwy  wedi  gallu  dod  ond  er 
gwaetha  popeth  roedd  cynulleidfa  deilwng  o  ryw  300  a’r 
syndod  i  lawer  oedd  bod  dawnsio  gwerin  Cymru  mor 
amrywiol yn ei ystod a’i hwyl. Yn bersonol rwy’n poeni fod 
diwylliant  y  Cymry  erbyn  hyn  wedi  mynd  yn  rhywbeth 
“bow tie” a’n bod ni fel cenedl wedi anghofio mae rhywbeth 
amatur ond o safon uchel yw’n diwylliant ni ac mae hwyl yn 
greiddiol i’r holl beth. Wel yn y Gyfnewidfa Lo roedd llond 
trol  o  hwyl,  afiaith  a  nwyd,  y  corau  dan  arweiniad  Rob 
Nicholls, yn sefyll mewn am Gwawr Owen, ac Eilir Griffiths 
a’r ddau yn ei morio hi a’r dawnswyr yn ei chamu hi gyda’r 
glocsen  ac  yn  dangos  urddas  a  theimlad  ym  Meillionen. 
Noson  fendigedig ac roedd Cwmni Dawns Werin Caerdydd 
yn falch iawn o gwmni’r corau yn y dathlu. Yn ystod yr holl 
rialtwch  cyflwynodd  Y  Dr  Lyn  Goodfellow  biano  i  Urdd 
Caerdydd er cof am ei gŵr, y diweddar, hoffus Howard. Dyn 
a gariai’r pethe a’r Urdd yn agos iawn at ei galon a cholled 
mawr sydd o’i ôl. 
Gyda  llaw  mae’r  llun  o’r  cyngerdd  cyntaf  a  gynhaliwyd 
yng nghanolfan Heol Conwy. Efallai bod rhai ohonoch chi’n 
cofio Andy Russ a fu’n gweithio gyda’r Urdd yn y dyddiau 
cynnar ac efallai ambell un arall yn y  llun. Mi roeddwn  i’n 
foi golygus!. Beth ddigwyddodd i’r blynyddoedd dwedwch? 

Rhodri Jones. 

Cyngerdd cyntaf y Cwmni Dawns yn Heol Conwy 

Cyflwyno tusw i Chris Jones arweinydd y Cwmni Dawns

Cyngerdd Nadolig CF1 
yn cynnwys perfformiad o 

Atgof O'r Ser 
gan Robat Arwyn 

Nos Sul 5ed o Ragfyr 
am 7:30 o'r gloch 

yng Nghapel y Tabernacl, 
Caerdydd. 

Am ragor o wybodaeth cysylltwch â 
Eilir Owen Griffiths ar 07866 383652 

neu trwy ebost: 
aelwydcf1@yahoo.co.uk 
neu trwy ymweld a'r wefan 
www.cf1.moonfruit.com 

O GANOLFAN I 
GANOLFAN 

Trefnwyd  noson  yn  y 
Gyfnewidfa Lo  yn  y  Bae  gan 
Gwmni  Dawn s  Wer in 
Caerdydd i nodi cau Canolfan 
yr  Urdd  yn  Heol  Conwy  ac 
agor  y  ganolfan  newydd  yng 
Nghanol fan   Mi l en iwm 
Cymru. Daeth dros  ddau  gant 
ynghyd  i  fwynhau  noson  o 
ganu corawl a dawnsio gwerin 
– cafwyd datganiadau gan Gôr Caerdydd 
ac  Aelwyd,  a  dawnsiwyd  nifer  o 
ddawnsiau gwerin gan y Cwmni Dawns. 
Yn  ystod  y  noson  rhoddwyd  teyrnged 

i’r  diweddar  Howard  Goodfellow  gan 
Garwyn  Davies  a  chyflwynodd  weddw 
Howard  biano  er  cof  am  ei  gŵr  i’w 
ddefnyddio  yn  y  Ganolfan  newydd. 
Siaradodd  John  Albert  Evans  gan 
ddiolch  i  bawb  am  gefnogi’r  noson  a 
dymunodd yn dda i’r Urdd wrth wynebu 
pennod  newydd  yn  ei  hanes  yn  y 
brifddinas. Cyflwynwyd  tusw o  flodau  i 
Chris Jones, arweinydd y Cwmni Dawns 
ers ei  sefydlu,  fel diolch  iddi am ei holl 
waith  dros  y  blynyddoedd  a 
defnyddiwyd  y  piano  newydd  am  y  tro 
cyntaf  gan  Alun  Guy  pan  gyfeiliodd  ar 
gyfer canu Calon Lân gan bawb. Noson 
i’w  chofio,  a  diolch  i’r  Cwmni  Dawns 
am eu gwaith yn ei threfnu. 

CYSTADLEUAETH I 
DDRAMODWYR 

Yn  ddiweddar  lansiwyd  cystadleuaeth 
cyfansoddi  drama  fer  2005  Cymdeithas 
Ddrama  Cymru.  Gall  dramodwyr  anfon 
gweithiau nad ydynt yn llai na 20 munud 
o hyd nac yn hirach na 50 munud o hyd, 
i’w  perfformio  gan  ferched.  Cynhelir  y 
gystadleuaeth  hon  er  mwyn  hyrwyddo 
ysgrifennu newydd ar gyfer y llwyfan yn 
Gymraeg ac yn Saesneg. Dyddiad cau y 
gystadleuaeth yw 31ain Ionawr 2005. 
Ni  cheir  categorïau  gwahanol  eleni  ­ 

gwobrwyir  y  1af,  2il,  3ydd  â  gwobr 
ariannol ac ystyrir cyhoeddi  y dramâu a 
ddaw  i’r  brig.  Noddir  y  gystadleuaeth 
gan  fanc  Barclays  ac  mae’n  agored  i 
bawb. 
Os  hoffech  ragor  o  wybodaeth  neu 

dderbyn  ffurflen  gais  ar  gyfer  y 
gystadleuaeth  hon  sy’n  cynnig  cyfle  i 
weld eich gwaith wedi ei gyhoeddi, neu 
am  fanylion  am  Gymdeithas  Ddrama 
Cymru,  cysylltwch  â  Teresa:  029 
20452200  neu  ffacs:  029  2045  2277  e­ 
bost: aled.daw@virgin.net 

COFIO 
VERNON 
HOWELLS 

Fis Mai  eleni  bu  farw Vernon Howells. 
Brodor  o  Frynaman  Isa,  bu’n  byw  yn 
Abertawe,  Penybont­ar­Ogwr,  y 
Creigiau  ac  ar  ddiwedd  ei  oes  yng 
Nghaerffili. 

Roedd  yn  genedlaetholwr  didwyll,  a 
phopeth ynglŷn â Chymru a’r iaith wedi 
treiddio  i  fer ei esgyrn o oedran cynnar. 
Dyn  tawel  diymhongar  oedd  yn  barod 
bob tro i amddiffyn ei genedl ac i dynnu 
blewyn  o  drwyn  y  sefydliad  pan  oedd 
cyfle.  Uchafbwynt  iddo  oedd  gweld 
Cymru’n  dod  yn  nes  at  hunan 
lywodraeth,  gan  wybod  fod  'na  ragor  o 
ymgyrchu i’w wneud. 

Yn gefn iddo ar hyd y blynyddoedd oedd 
ei briod Megan. Gofalodd amdano yn ei 
flynyddoedd  olaf  gyda  sirioldeb  a  gwen 
bob  amser.  Yn  sicr,  roedd  y  gofal 
brenhinol a gafodd ganddi wedi ymestyn 
ei  fywyd  a  bu  dathlu’r  Briodas 
Ddiemwnt  ar  yr  aelwyd  fis  Mawrth 
eleni.  Cydymdeimlwn â Michael, Mag a 
Gwyn  a  Nia  a  Mike  yn  eu  colled,  heb 
anghofio’r wyresau Bethan a Gwenllian, 
Nia, Elen, Sali, Meleri, Sera ac Anna. 

“I’w gwm y mae’n brasgamu 
– i’w haeddiant 

A heddwch hendrefu.” (A. O.) 

Derbynnir rhoddion i Gronfa Glyndŵr yr 
Ysgolion Cymraeg er cof am Vernon ac 
i  hyrwyddo’r  achosion  oedd  mor  agos 
i’w  galon.    Gellir  anfon  at  D.  Bryan 
James,  52,  Highfields,  Llandaf, 
Caerdydd CF5 2QB. 

BYWYD HEB 
GAR? 

Mae  Cyngor  Defnyddwyr  Cymru  wedi 
cyhoeddi  adroddiad  o’r  enw  Pobl  Heb 
Geir, sy’n trafod sut mae pobl heb gar yn 
ymdopi  ac  sy’n  edrych  ar  sut  mae  ceir 
a’u  hanghenion  wedi  trawsnewid  ein 
cymdeithas. 
Yn  ôl  Nick  Pearson,  Cyfarwyddwr 

Cyngor   De fn yddwyr   Cymru : 
"Wrth  i'r  car  ddod  yn  fodd  'arferol'  o 
deithio  i'r  rhan  fwyaf  o  bobl,  daeth  y 
sefyllfa  i  bobl  heb  geir  yn  gynyddol 
anos.  Mae'r  ffordd  y  cynlluniwn  ac  yr 
adeiladwn  ein  dinasoedd,  y  ffordd  y 
trefnwn  ein  bywydau  a'r  ffyrdd  y 
cyrchwn nwyddau a gwasanaethau ­ mae 
hyn  i  gyd wedi  newid mewn  ymateb  i'r 
gallu  i  symud  a'r  hyblygrwydd  a 
roddwyd  gan  y  car  preifat.  Ond  tra 
cafodd  ein  dinasoedd,  trefi  a'r  ffyrdd  y 
cyrchwn  nwyddau  a  gwasanaethau  eu 
hailfodelu  mewn  ymateb  i'r  car,  mae 
traean  o  bobl  Cymru  yn  dal  i  fod  heb 
fynediad i gar." 
Os  hoffech  ddarllen mwy mae  copïau 

o’r adroddiad ar gael am £5 gan Gyngor 
Defnyddwyr  Cymru,  (029)  2025  5454. 
Medrir  hefyd  lawrlwytho  copïau  o'r 
adroddiad  o wefan Cyngor Defnyddwyr 
C y m r u ,   y n   w w w . w a l e s ­ 
consumer.org.uk. 

Pwy sy’n hel atgofion? 

Cyflwyno piano er cof am 
Howard Goodfellow



10

Taith Sain yr Amgueddfa 
Genedlaethol 

Mae  rhai  o  leisiau  enwocaf  Cymru  yn 
adrodd stori trysorau ein cenedl ar Daith 
Uchafbwyntiau  Sain  ddwyieithog 
newydd  yn  yr  Amgueddfa  ac  Oriel 
Genedlaethol. 
Mae’r cast nodedig o leisiau – Mathew 

Rhys,  Philip Madoc,  John Ogwen,  Siân 
Philips,  Daniel  Evans  ac  Alun  ap 
Brinley, yn datgelu’r straeon sydd y tu ôl 
i’r  casgliadau  celf  ac  archaeoleg 
fyd­enwog.  Mae’r  daith  yn  rhoi 
cyflwyniad  i’r  Amgueddfa  a’i  hanes, 
gorolwg  thematig  o’r  orielau  a 
sylwebaeth ar weithiau unigol. 
Gallwch  gasglu’r  pecynnau  o’r  ddesg 

Teithiau  Sain  ym  mhrif  neuadd  yr 
amgueddfa.  Mae’r  daith  yn  para  rhyw 
awr a hanner. Dylai grwpiau o fwy na 10 
o  bobl  ffonio  (029)  2057  3325  neu  e­ 
bostio post@aocc.ac.uk 

Y DINESYDD   TACHWEDD 2004 

www.dinesydd.com 

Cyfle i chi 
ddarllen 

ôl­rifynnau o’r 
Dinesydd 

MARWOLAETHAU 

Swyddi 

Cydymdeimlo â .. 
… Margaret Russell a’r teulu ar 
farwolaeth ei gŵr yr Athro Allan Denver 
Russell yn Ysbyty’r Brifysgol ar y 13eg 
Hydref wedi cystudd byr. 

… Hopkin Rees a’i deulu yn Rhiwbeina 
ar farwolaeth ei wraig Janice, cyn 
brifathrawes Ysgol Adamsdown a 
Thornhill wedi hynny. Brwydrodd yn hir 
yn erbyn canser ond bu farw ym mis 
Medi yn 62 oed. 

…Michael a Carys Jones­Pritchard ar 
farwolaeth eu tad John Alick Jones­ 
Pritchard yn ysbyty’r Brifysgol. Roedd 
yn daid i Sian, Rhys, Gareth, Aled a 
Rhodri ac yn hen daid i Joe. 
Blynyddoedd yn ôl bu’n weithgar hefo 
Clwb Nofio Dinas Caerdydd, 

MARW ANDREW O’NEILL 
Ar  ôl  dioddef  cystudd  hir  bu  farw 
Andrew  O’Neill  yn  45  oed  yn  Ysbyty 
Brenhines  Elizabeth  Birmingham.  Bu’n 
byw yn Nhreganna Caerdydd ond brodor 
o Bontarddulais ydoedd, yn fab i Eva a’r 
diweddar  Dr  William  O’Neill  ac  yn 
frawd  i  Dennis,  Elizabeth,  Patricia, 
Doreen a Sean. Cafodd yrfa ddisglair fel 
myfyriwr yn King’s College Caergrawnt 
ar  ôl  ennill  ysgoloriaeth  gerddorol  yno, 
ac  yn  ogystal  â  bod  yn  rheolwr 
Cerddofra  Genedlaethol  Ieuenctid 
Cymru  cynhyrchiodd  lawer  o  raglenni 
gerddorol  ar  gyfer  y  BBC  ac  S4C. 
Cydymdeimlir  yn  fawr  â’r  teulu  ar  eu 
colled. 

SYMUD SWYDDI … 
Dr Adrian Price o Lanilltud Faerdre fydd 
yn  gyfarwyddwr newydd Canolfan  Iaith 
Prifysgol  Caerdydd.  Bydd  yn  gadael  ei 
swydd  bresennol  ym  Mhrifysgol 
Morgannwg i ddod i Gaerdydd. 

Ar ôl bod yn y swydd ers 1994 mae Huw 
Jones,  Pennaeth  S4C,  wedi  cyhoeddi  y 
bydd  yn  gadael  y  cwmni  ar  ddiwedd 
2005 

YN EISIAU 
Person caredig i gynnig 
cymorth i fam ofalu am 
ei dau blentyn dwyflwydd 
a blwydd oed ac i siarad 
Cymraeg â hwy.  Oriau 

hyblyg. 

Cysyllter â Christine 
Justice (ardal Llandaf). 
Tel:  029 2031 1885 

Rhagor o Lywyddion 
Cymraeg 

Hoffwn  bwyntio  allan  camgymeriad  yn 
eich papur bro, Hydref 2004 (Rhif 292). 
Ar dudalen 3 mae erthygl am Llywydd 

Undeb  Myfyrwyr  Caerdydd.  Honnwyd 
taw  Gary  Rees  yw'r  Cymro  Cymraeg 
cyntaf  ers  saith  mlynedd  i'w  ethol  i'r 
swydd ­ nid yw hyn yn gywir. Roeddwn 
i, Elin Mair  Price  (bellach wedi  priodi), 
yn Llywydd Undeb Myfyrwyr Prifysgol 
Caerdydd  rhwng  1999  a  2000.  Rwy'n 
Gymraes  efo  Cymraeg  iaith  gyntaf  o 
Lanwrtyd  ym  Mhowys  ac  wedi  fy 
addysgu  yn yr Uned Gymraeg yn Ysgol 
Gynradd  Llanwrtyd  ac  yna  yn  Ysgol 
Gyfun Maes­Yr­Yrfa, Cefneithin. 
Gyda diolch, 

Elin Mair Mabbutt 
Rheolwr yn Amgueddfa Genedlaethol 

Cymru 

Mae  Twf  wedi 
cynhyrchu  gwefan 
n e w y d d  ­ 

www.twfcymru.com 
Byddwch yn cwrdd â Dil, Dan, Tomos 

a  Teleri  sef  cymeriadau  Twf.  Gallwch 
chwarae  gemau  sef  ‘Cymharu’r



11 

Mae Urdd Gobaith Cymru yn falch o gyhoeddi eu bod yn agor gwersyll newydd 
yng Nghanolfan Mileniwm Cymru. Bydd y gwersyll yn agor eu drysau i'w 

gwesteion cyntaf ar ddiwedd mis Tachwedd 2004. 

Hwn fydd trydydd Gwersyll yr Urdd a fydd yn cynnig llety i 153 o bobl 
mewn ystafelloedd en­suite. Mae hefyd neuadd/theatr yn y Gwersyll, lolfeydd, 

ffreutur ac ystafelloedd dosbarth. 

Mae cwmni Arlwyo Eurest yn chwilio am sawl Gweinydd Bwyd 
Cynorthwyol i weithio yn ffreutur Gwersyll yr Urdd, Canolfan Mileniwm 

Cymru i wneud y canlynol: 

ORIAU:  Shifft bore, dydd Llun i ddydd Sul; 06:30 – 10:00 
Shifft min-nos, dydd Llun i ddydd Sadwrn; 17:30 – 20:00 

Rhaid i chi fod yn barod i weithio shifft hyblyg yn seiliedig ar yr oriau 
uchod 

CYFLOG: £5.75 yr awr 

GOFYNION: Y gallu i siarad Cymraeg 
Mae‛r swydd yn ddibynnol ar brawf CRB gan yr heddlu 
(oherwydd y byddwch yn gweithio gyda phobl ifanc) 

Rhoddir hyfforddiant mewn glendid bwyd sylfaenol, ac iechyd a 
diogelwch 

AMLINELLIAD O‛R SWYDD: 
Paratoi bwyd sylfaenol (e.e. brechdanau, salad a.y.b.) 

Gosod i fyny cownter gweini bwyd 
Gweini bwyd poeth ac oer o gownter gweini bwyd i bobl ifanc (7 – 21) 

ac oedolion 
Ail-lenwi cownter gweini bwyd. Gweithio peiriant golchi llestri 

Gwasanaethau glanhau cyffredinol 

Os hoffechi fod yn rhan o'r cyffro yn Ngwersyll yr Urdd cysyllwtch â 
Sandra Jones ­ Rheolwr Llety (  029 2063 5670*  sandra@urdd.org 

www.urdd.org 

Daeth  newyddion  o’r  Unol  Daleithiau 
am  ddatblygiad  cyffrous  ym  myd 
newyddiaduriaeth  Gogledd  America  – 
mae’r  ddau  fisolyn  Y  Drych  a  Ninnau 
wedi  uno  dan  olygyddiaeth  y Dr Arturo 
Roberts. 
Dechreuwyd  Y  Drych  dros  gant  a 

hanner  o  flynyddoedd  yn  ôl,  ac  mae 
Ninnau  bron  yn  30  oed.  Bydd  enw’r 
Drych  a’i  holl  gysylltiadau  hanesyddol 
yn parhau.  Yn ôl Dr Roberts mae’r uno 
wedi  bod  yn  fantais  i’r  gymuned 
Gymreig,  ac  meddai  “Nid  i  bobl 
Gogledd  America  yn  unig  mae’r  uno 
hwn yn newyddion da, gan  fod  i’r ddau 
bapur  ddilynwyr  ffyddlon  mewn  sawl 

DAU HUW 
AR BANDIT 

Mae  Bandit,  y  gyfres  gylchgrawn 
gerddorol  sydd  wedi  cael  ei  darlledu 
mewn  slot  hwyr  ar  S4C  digidol  ers 
1998,  bellach  ar  gael  ar  S4C.  Mae’r 
gyfres,  sy’n  cyfuno  cerddoriaeth, 
cyfweliadau  a  hiwmor  miniog,  i’w 
gweld  bob  nos  Iau  mewn  slot  hanner 
awr  ar  S4C,  gyda  hanner  awr 
ychwanegol ar S4C digidol. 
Heb os, mae’r gerddoriaeth yn bwysig 

i Bandit, ond mae gan y gyfres arf gudd 
arall ­ hiwmor.   Gyda dau Huw  ifanc – 
Stephens  ac  Evans  – wrth  y  llyw,  mae 
digon o wenu a chwerthin. 
Mae Huw Stephens wedi cyflwyno ar 

Radio  Cymru  ers  1999  ac  mae  llais  y 
dyn  barfog  hefyd  yn  gyfarwydd  iawn  i 
wrandawyr Radio 1. 
Mae Huw Evans, 19 oed o Gaerdydd, 

yn  adnabyddus  am  ganu  gyda’r  band 
Mwsog.  Mae ganddo hiwmor ffraeth ac 
mae’n  frwdfrydig  tu  hwnt  am  ei 
alwedigaeth.    Cerddoriaeth  yw  ei  brif 
gariad fel mae’n egluro, 
“Mae’r   sîn  gerddor iaeth  yng 

Nghymru’n gryf iawn ar y funud ac mae 
Bandit  yn  adlewyrchu  hyn,”  meddai. 
“Mae  bandiau  fel  Drumbago  a  Texas 
Radio Band  yn  enghreifftiau  gwych  o’r 
bwrlwm a’r cyffro.   Daeth Drumbago o 
nunlle  a  chwarae  steil  o  gerddoriaeth 
s’neb  arall  yn  gwneud  ar  hyn  o  bryd. 
Albwm  y  Texas  Radio  Band,  Baccta' 
Crackin', yw record orau’r flwyddyn yn 
fy marn i.” 
Mae  Huw  yn  angerddol  dros 

gerddoriaeth  wreiddiol  ac  mae’n  gas 
ganddo fandiau newydd ‘gwneud’. 
“Mae  bandiau  fel  Max  N,  Pheena  a 

TNT  yn  fy  ngwneud  i’n  flin.  Maen 
nhw’n ymyrraeth ddiangen ar y sîn!” 
O  glywed  y  farn  yma,  bydd  cyd­ 

gyflwynwyr  Huw,  Sarra  Elgan  a 
Rhydian  Bowen  Phillips,  yn  siŵr  o 
grynu yn eu hesgidiau.  Roedd Sarra yn 
aelod  o’r  band hynod  o  boblogaidd Cic 
wrth  gwrs,  a  Rhydian  yn  canu  gyda 
Mega. Wedi dweud hynny, mae’n debyg 
bod  Huw  wedi  maddau  iddynt  am  eu 
gorffennol ‘amheus’. 
“Mae’n grêt gweithio gyda Rhydian a 

Sarra ar Bandit.  Mae Rhyds yn teithio’r 
wlad  yn  gwneud  eitemau  diddorol  a 
rhyfedd  a  Sarra’n  cyflwyno  yn  y 
stiwdio’n  edrych  yn  fwy  blasus  na’r 
proffiterol olaf mewn bwffe priodas!” 
Does  dim dwywaith  am arbenigedd  y 

ddau Huw  ym myd  cerddoriaeth.    Ond 
yn fwy na chynnig mewnwelediad craff 
i  wylwyr  ar  y  sîn  Gymraeg,  maent  yn 
dod â’u hiwmor unigryw i Bandit. 
Bandit,  bob  nos  Iau,  10.30pm,  gyda 

hanner awr ychwanegol ar S4C digidol. 

gwlad, gan gynnwys Cymru. 
“Yng  Nghymru  mae’r  papur  i’w  gael 

mewn  siopau  Llyfrau  Cymraeg,  neu 
drwy danysgrifio’n uniongyrchol ac wrth 
gwrs  gall  busnesau  yng  Nghymru 
gyrraedd  cynulleidfa  eang  Cymry 
Gogledd  America  wrth  hysbysebu  yn  y 
papur ar ei newydd wedd.” 
Gellir  darllen  y  papur  ar  y  we  ar 

www.ninnau.com.  Gellir  cysylltu  â’r 
p a p u r   d r w y   e ­ b o s t  – 
n i n n a u @ p o b o x e s . c o m   n e u 
ydrych@poboxes.com  ­  neu  drwy 
ysgrifennu  at  11  Post  Terrace,  Basking 
Ridge,  NJ  07920,  UDA,  ffacs  001  908 
221 0744. 

NEWYDDION O OGLEDD AMERICA

Newyddion o’r Eglwysi 

Y DINESYDD   TACHWEDD 2004 

gilomedr,  ac  wrth  wneud  hynny 
cyflwynodd y ffaith bod Cristnogaeth yn 
cynnig ffordd wahanol i fyw. Ers cyn cof 
y mae cenhedloedd y byd yn defnyddio’r 
egwyddor  llygad  am  lygad  o  dant  am 
ddant.  Nid  felly’r  Iesu,  dysgodd  ef 
ffordd ragorach  i ymateb sydd  yn torri’r 
cylch o drais diddiwedd. 

Llinellau Coll 
Yn ystod yr haf ymddangosodd cyfrol yn 
dwyn  y  teitl  Llinellau  Coll  gan  un  o’n 
diaconiaid  Gwyn  Briwnant­Jones. 
Llongyfarchwn  ef  am  ei  waith  ac 
anogwn  ddarllenwyr  y  Dinesydd  i  fynd 
ati i’w phrynu yn ddiymdroi. 

Cofio Elfed 
Darlledwyd  rhaglenni  ar  BBC  Radio 
Cymru ar  bnawn Sul  y  3ydd  a’r  10ed  o 
Hydref  a  recordiwyd  yn  Ebeneser  yn 
gynt  yn  y  flwyddyn.  Paratowyd  y 
cyflwyniad  Cofio  Elfed  gan  Y 
Gymdeithas  a  chymerwyd  rhan  gan 
Gwenda Lewis, Gwyneth Briwnant, Val 
Scott,  John Hayes,  Petra  Bennett  a  Gill 
Lewis. Recordiwyd y rhaglen gan Cedric 
Jones  a  diolchwn  iddo  am  ei  waith 
caboledig. 

Ebeneser, Caerdydd 

Salem, Treganna 
Gwasanaeth Diolchgarwch 
Cynh a l iwyd   e i n   Gwasan aeth 
Diolchgarwch ar yr 17eg o Hydref, ac fe 
gawsom wasanaeth hyfryd o dan ofal yr 
Ysgol Sul.  Cafwyd darlleniadau graenus 
a phwrpasol, ac roedd yn hyfryd clywed 
y  plant  ieuengaf  a’r  bobl  ifanc  yn 
cymryd  rhan.    Gwnaethom  gasgliad 
arbennig  tuag  at  apêl  Sudan,  Cymorth 
Cristnogol,  ac  fe  gawsom  gyfle  i 
gymdeithasu a chael paned yn y festri ar 
ôl yr oedfa. 

Clwb Llyfrau 
Cyfarfu’r Clwb Llyfrau yn ystod y mis i 
drafod  nofel  gyntaf  Grahame  Davies, 
Rhaid i Bopeth newid. 

Ysgol Gymraeg Treganna 
Cynhaliwyd  Gwasanaeth  Diolchgarwch 
Ysgol  Gymraeg  Treganna  ar  y  6ed  o 
Hydref  yn  Salem.    Hyfryd  oedd  gweld 
athrawon,  plant  a  rhieni’r  ysgol  yn 
dathlu’r Diolchgarwch yn Salem.  Roedd 
yma awyrgylch hyfryd. 

Ffair Cymdeithas y Beibl 
Codwyd dros  £900  yn  ystod  y  noson, a 
gwych  oedd  gweld  cynifer  yn  dod  i 
gefnogi  er  gwaetha’r  tywydd!    Diolch  i 
bawb. 

Dathlu’r Diwygiad 
Cyflwynodd llond dwrn o aelodau Salem 
raglen  nodwedd  ar  Evan  Roberts  ym 
Moreia, Casllwchwr,yn Sasiwn y De ar y 
7fed  o Hydref.   Diolch  yn  fawr  i’n  cyn 
weinidog,  y  Parchedig  Haydn  Thomas, 
am drefnu’r rhaglen. 

Clwb y Bobl Ifanc 
Cafwyd  noson  mas  yn  y  sinema,  a 
phawb wedi mwynhau’n fawr! 

Tabernacl, Caerdydd 
Casgliad ar gyfer Beslan, Rwsia. 
Mae’n  dda  nodi  bod  y  swm  terfynol  a 
aeth  at  Apêl  y  Groes  Goch  ar  gyfer  y 
dioddefwyr  ym  Meslam,.  Rwsia  yn 
£295.    Diolch  i  bawb  a  gefnogodd mor 
hael. 

Eglwysi Cymraeg Caerdydd. 
Cynhaliwyd  noson  hyfryd  yn  y 
Tabernacl o dan nawdd Cyngor Eglwysi 
Cymraeg  Caerdydd  ym  mis  Medi. 
Roedd  nifer  o  bobl  ifanc  yr  eglwysi 
Cymraeg yn cydweithio fel cerddorfa ac 
yn  cyfeilio  i  ganu  hwyliog.    Diolch  i’r 
trefnwyr a’r cerddorion am eu gwaith. 

Cristnogion yn Erbyn Poenydio. 
Cynhaliwyd  Cinio  Cynhaeaf  yr  eglwys 
ddechrau  Mis  Hydref  ac  yn    ystod  y 
cinio,  arweiniodd  Robin  Gwyndaf 
ddefosiwn  yn  tynnu  sylw  at 
amgylchiadau William  Shaiboub,  sef  yr 
olaf  o  blith  y  cyfeillion  bu  Cangen 
‘Cristnogion  yn  erbyn  Poenydio’  yn 
lobïo  o’u  plaid,  sydd  heb  ei  ryddhau. 
Gellir  anfon  cyfarchiad  ato  c/o  Bishob 
Wissa,  The  Diocese  of  Baliana,  Sohag 
Province,  Yr  Aifft/Egypt  (Cerdyn  Post 
43c post awyr). 

Cyrddau Pregethu 
Cynhaliwyd  Cyrddau  Pregethu 
blynyddol Ebeneser ar ddydd Sul y 10ed 
o  Hydref.  Y  pregethwr  gwadd  oedd  y 
Parch.  Dr  R.  Alun  Evans,  Caerffili. 
Cafwyd  dwy  oedfa  fendithiol  o  dan  ei 
arweiniad. Yn oedfa’r bore cyfarchodd y 
plant  gyda  stori  ardderchog  am  sebon 
cyn  symud  ymlaen  i  agor  y  gair. 
Dywedodd wrthym mai  rhan  o waith  yr 
eglwys  Gristnogol  yw  cysuro’r  rhai 
aflonydd  eu  meddyliau  ac  aflonyddu’r 
rhai  cysurus.  Cymerwyd  rhan  yn  yr 
oedfa  gan  Nia  Morgan,  Ioan  Evans  a 
Ffion O’Brien. Yn y  nos  braf  oedd  cael 
croesawu  aelodau  Minny  Street  atom. 
Darllenwyd  o’r  ysgrythur  gan  y  Parch 
Owain  Llŷr  a  gweddïwyd  gan  y  Parch 
Noel  Evans.  Pregethwyd  ar  fynd  yr  ail 

Diolchgarwch 
Ar  fore  dydd  Sul  Hydref  y  3ydd 
cynhaliwyd  oedfa  ddiolchgarwch  yr 
ysgol  Sul.  Yr  oedd  cynulleidfa  fawr 
wedi  dod  ynghyd  i  addoli  a  chriw 
ardderchog  o  blant.  Casglwyd  tuniau 
bwyd  tuag  at  loches  Wallich  Clifford, 
Broadway, Caerdydd, ac aeth y casgliad 
tuag  at  sefyllfa  enbydus  pobl  Swdan. 
Diolch  i’r  athrawon ysgol  Sul a’r  rheini 
am eu gwaith yn paratoi’r plant. 

Llongyfarchion 
Llongyfarchiadau  i  Tony  a  Myra  Ford 
ar  ddathlu  eu  priodas  Ruddem  ar 
ddechrau mis Hydref. 

Bedydd 
Bedyddiwyd  Iestyn  Gwyn  Jones  mab 
Teleri  a  Glyn  Jones  a  brawd  bach 
Daniel  Calan  ar  fore  Sul  17eg  Hydref. 
Dymunwn fendith y nef arnynt fel teulu. 

Ieuenctid – Alffa 
Y  mae  criw  o  bobl  ifanc  wedi  dechrau 
dilyn  Cwrs  Alffa  Ieuenctid  gyda’r 
gweinidog  ar  fore  Sul.  Y  mae  croeso  i 
bobl ifanc eraill i ddod i ymuno gyda ni. 

Bethel, Rhiwbeina 
I'r anghenus yn Rwmania yr aeth yr holl 
ddanteithion  a  gyfrannwyd  gan 
aelodau'r Ysgol Sul a'r aelodau hyn yn y 
gwasanaeth  Diolchgarwch.  Cafwyd 
oedfa  fendigedig  yng  nghwmni'r 
Parchedig  Gareth  Reynolds.  Rydym  ers 
sawl  blwyddyn  bellach  wedi  cefnogi'r 
ymgyrch  leol  i  helpu'r  anghenus  yn 
Rwmania ac yn edmygu'n fawr y gwaith 
caled sy'n cael ei wneud gan y trefnwyr. 
Cafwyd  cefnogaeth  dda  i  noson 

Cymdeithas  y  Beibl  yn  Salem  gyda'r 
Gweinidog,  y  Parchedig  T.  Evan 
Morgan,  yn  annerch.  Ar  ôl  yr  oedfa 
cafwyd  noson  goffi  a  ffair.  Diolch  i 
bawb a gyfrannodd at stondin Bethel.

DYSGWYR ANGEN 
MWY O HELP!! 
Annwyl Olygydd 

Tybed  a  oes  modd  perswadio    rhai  o 
ddarllenwyr Y Dinesydd  i  ‘fabwysiadu’ 
dysgwr  neu  ddysgwraig  yn  eich  stryd 
neu eich ardal chi? 
Sgwrs  fach wythnosol 20 munud yw’r 

gofyn a’r galw. Pwy tybed, er enghraifft, 
sydd  ar  gael  yn  Rhiwbeina  i  helpu 
Elaine,  Robert  (nôl  o  Awstralia)  a 
Dorothy  i  enwi  ond  tri?  Af  i  ddim  i 
ddechrau  enwi’r  58  sydd  yn  fy 
nosbarthiadau  yng  Nghanolfan  Severn 
Road  yn  Nhreganna!!  Does  dim 
gwahaniaeth  ble  rydych  chi’n  byw  yng 
Nghaerdydd.  A  pheidiwn  ag  anghofio 
am  Benarth!  Yno  mae’r  dysgwr  brwd 
Nick yn byw!! 
Os  oes  diddordeb  gyda  chi  i 

‘fabwysiadu’  dysgwr  neu  ddysgwraig, 
yna  croeso  cynnes  i  chi  ddod  i 
gysylltiad:  ffoniwch  20657108,  neu 
anfonwch  neges  i  4  Coryton  Rise,  Yr 
Eglwys  Newydd,  CF14  7EJ  neu  â 
chaniatad  fy  ngwraig,  ebostiwch 
eirian.dafydd @ntlworld.com 
Peidiwch  â  bod  yn  swil! Dwedwch os 

dych chi eisiau gwryw neu  fenyw – neu 
efallai does dim gwahaniaeth gyda chi!! 

Llawer o ddiolch 
Gwilym Dafydd 

Eglwys y Crwys 

Ysgol Undydd 
Ar ddiwedd mis Medi cafodd rhyw ddeg 
ar  hugain  o  aelodau’r Eglwys  ddiwrnod 
gwerthfawr  a  difyr  iawn  mewn  ysgol 
undydd  a  gynhaliwyd  yng  nghanolfan 
Trefeca.  Diwygiad  1904­05  oedd  thema 
astudiaeth y dydd a chafwyd cyfraniadau 
meistrolgar  iawn gan  ein Gweinidog,  yr 
Athro  J  Gwynfor  Jones  a’r  Dr  Rhidian 
Griffiths o’r Llyfrgell Genedlaethol. 

Cylch y Chwiorydd a’r Froderfa 
Agorwyd  tymor y ddau gylch yma gyda 
chyfarfod  defosiynol  ar  y  cyd. 
Cymerwyd  at  y  rhannau  arweiniol  gan 
Mrs  Rae  Davies  a  Mrs  Ros  Williams. 
Trafodwyd  anerchiad  byr  gan  ein  cyn­ 
weinidog y Parch Cynwil Williams, cyn 
iddo ein harwain at fwrdd y cofio i rannu 
o’r elfennau ym mhlith ein gilydd. 

Grŵp Merched 
Cyfarfu  y  Grŵp  Merched  am  y  tro 
cyntaf  y  tymor  hwn  ar  ddechrau  mis 
Hydref  a  chafwyd  noson  hwylus  a 
gwerthfawr  yn  gwrando  ar  y  Dr  Ann 
Lloyd Jones yn olrhain hanes Meddygol 
Myddfai. Cafwyd ganddi ddadansoddiad 
difyr  o  gefndir  chwedlonol  y  stori, 
yn ghyd   â   ch yfei r i adaeth   a t 
feddyginiaethau  oedd  yn  gyffredin  yng 
nghefn gwlad Cymru dros y canrifoedd. 

Aelodau 
Mewn  gwasanaeth  teuluol  bedyddiwyd 
Angharad  Elin,  merch  fach  Eleri  ac 
Andrew  Morley  gan  ein  Gweinidog. 
Mae  Eleri  yn  feddyg  teulu  yn  ardal 
Abersychan  tra  bod  Andrew  yn 
radiofeddyg  ymgynghorol  yn  ysbyty 
Nevill Hall yn Y Fenni. 

Derbyniwyd Mrs Esyllt Williams o ardal 
Penygarn  yng  Ngheredigion  yn  aelod 
newydd.  Mae  Esyllt  a’i  gŵr  Gareth  yn 
rieni  i  Llew  a  Gwenno  ac  mae  Llew 
eisioes  yn aelod o  feithrinfa’r Ysgol Sul 
tra  bod Gwenno  yn  cael  ei  bedyddio  ar 
Ragfyr 5ed. 

Annwyl Y Dinesydd, 
Mae’n dda  darllen  – Y Dinesydd, Medi 
2004 – bod  y Gymraeg yn cael  lle mwy 
amlwg mewn busnesau  lleol. Yn wyneb 
y  datblygiad  cynyddol  hwn,  syndod  a 
siom  oedd  gweld  peth  gwahanol  yng 
nghanol  Rhiwbeina  fis  Awst.  Yno,  pan 
aeth  siop  lyfrau  a  chaffi  ati  i  ail­lunio’r 
lle a rhoi arwyddion newydd yn y ffrynt 
a’r  ffenestri,  y  canlyniad  oedd  cael  un 
neges chwe gwaith yn Saesneg. 
Gwahoddwyd  y  perchnogion  i  gynnig 

esboniad paham na fanteisiwyd ar yr ail­ 
gynllunio i baratoi a defnyddio Cymraeg 
a  Saesneg  fel  ei  gilydd.  Hyd  yn  hyn, 
ddeufis  yn  ddiweddarach,  nid  oes 
ymateb nac ateb wedi dod. Beth yw barn 
trigolion  Rhiwbeina,  yn  Saeson  a 
Chymry,  am  y  digwyddiad  hwn  yn  ein 
plith? 

Dewi Lloyd Lewis 

Nodyn  gan  y  Golygydd:  Daw 
newyddion  atom  hefyd  am  Gymraeg 
t ruenus  ar   arwyddion   mewn 
archfarchnad  ar  gyrion  gogleddol  y 
ddinas. Beth sy’n waeth, tybed? Bod dim 
ymdrech  o  gwbwl  i  ddefnyddio’r 
Gymraeg;  neu  arwyddion  dwyieithog, 
gwallus?  A  ddylwn  ni  dderbyn 
cyfieithiadau  a  chysodi  chwerthinllyd  ­ 
nawddoglyd, hyd yn oed? Neu a ddylwn 
ni  fod  yn  ddiolchgar  bod  y  cwmnïau 
yma yn cydnabod bod canran sylweddol 
o’u  cwsmeriaid  yn  disgwyl  gwasanaeth 
yn eu dewis iaith? Rhowch wybod i ni. 

YN EISIAU: CAPEL 

Wyddoch chi am gapel neu eglwys 
yn yr ardal sy’n chwilio am 

organydd? 
Wel mae Steve Jones yn organydd 

sy’n chwilio am gapel, felly 
cysylltwch â fe ar unwaith ar 2034 

1355 neu drwy e­bost at 
sissy.iadr@ntlworld.com. 

LLYTHYRAU AT Y GOLYGYDD

Yn priodi cyn bo hir? 
Wedi trefnu’r adloniant? 
Naddo? 

Felly, 
Gwasanaethau 007 

amdani ! 
DISGO DWYIEITHOG 
ASIANT TWMPATH 

SUSTEM SAIN I AREITHIAU 
RIG GOLEUO I GRWPIAU BYW 

Cysylltwch â Ceri ar 
07774 816209 neu 
029 20621634 

ceri33@btopenworld.com 
Ar gael dros Gymru benbaladr 

a thu hwnt 

Y DINESYDD   TACHWEDD 2004 

CODI’CH 
DINESYDD 

Ble hoffech chi gael hyd i’ch copi chi o’r 
Dinesydd?  Wyddoch  chi  am  rywle  – 
siop, neu gaffi, neu ysgol, neu swyddfa – 
lle  nad  yw’r  Dinesydd  yn  cyrraedd  ar 
hyn o bryd? 
Rydym  yn  awyddus  i  sicrhau  bod  Y 

Dinesydd  yn  cyrraedd  pob  un  o Gymry 
Cymraeg  y  brifddinas  felly  os  gallwch 
chi  awgrymu  lleoliad  dylai  fod  ar  ein 
rhestr  ddosbarthu  rhowch  wybod  i’n 
swyddog  dosbarthu  ni,  Ceri Morgan,  ar 
ceri33@btopenworld.com  neu  ffoniwch 
2062 1634 neu 07774 816209. 

Rheolwr/wraig  Manwerthu 
Canolfan Mileniwm Cymru 

Canolfan Mileniwm Cymru ym Mae Caerdydd yw'r digwyddiad 
celfyddydol mwyaf cyffrous yn Ewrop heddiw. Pan fydd y Ganolfan 
yn agor ar 26 Tachwedd 2004 bydd yn un o'r lleoliadau gorau yn y 
byd ar gyfer y celfyddydau perfformiadol ac yn gartref o dan yr un 
to i saith o sefydliadau celfyddydol Cymreig.  Enillodd cwmni Siopau 
Portmeirion Cyf yr hawl i weithredu uned manwerthu yn y ganolfan. 

Rydym yn chwilio am rywun dwyieithog sydd â diddordeb yn y 
celfyddydau i ymgymryd â'r gwaith o redeg yr uned. Byddai profiad 
blaenorol yn fantais ond y peth pwysicaf yw agwedd bositif, 
brwdfrydedd a'r gallu i arwain tîm ac ymdrin â'r cyhoedd. Bydd yr 
uned ar agor 7 diwrnod yr wythnos o 10 tan 6 a than 9 ar 
nosweithiau perfformiad felly bydd y swydd yn cynnwys adegau o 
weithio ar y penwythnosau a gyda'r nosau.  Cynigir telerau sy'n 
cyfateb i'r raddfa arferol am swydd o'r fath yng Nghaerdydd a lle 
diddorol i weithio. 

Rydym hefyd yn chwilio am ddirprwy Reolwr/wraig i'r Uned a 
Chynorthwywyr Llawn Amser a Rhan Amser. 

Am ffurflen gais a swydd ddisgrifiad llawn anfonwch lythyr neu ebost 
i Gareth Evans, Rheolwr Personél, Portmeirion, Gwynedd LL48 6ET 
ebost gareth@portmeirion.ltd.uk neu ffonio'r Adran Bersonél ar 01766­ 
772369. 

GŴYL BAN GELTAIDD 
30 MAWRTH – 3 EBRILL 
Bwriada  Pwyllgor  Cymru  o’r  Ŵyl  Ban 
Geltaidd  drefnu  taith  i’r  Ŵyl  yn  Trali 
dros y Pasg. Trefnir bws i groesi ar gwch 
o Ddoc Penfro  i Rosslair, a gellir trefnu 
hedfan  o  Gaerdydd  i  Gork.  Cynigir 
trefniant o arhosiad pedair noson yn un o 
westai gorau’r ardal am bris gostyngol a 
gellir addasu hyn i ddwy neu dair noson 
yn ôl y galw. 

Yn  ystod  yr  wythnos  bydd  y 
gweithgareddau  ffurfiol  yn  cynnwys 
perfformiadau  gan  offerynwyr, 
dawnswyr  a  chorau  ar hyd  y  strydoedd, 
cystadlu  “eisteddfodol”  gyda’r  hwyr 
mewn neuaddau a gwestai, cyngherddau 
ffurfiol  mewn  cadeirlan  leol,  ac 
anffurfiol  mewn  ambell  i  dafarn.  Bydd 
enillwyr  y  gystadleuaeth  Cân  i  Gymru 
yn  cystadlu  yn  erbyn  cystadleuwyr  o’r 
gwledydd  Celtaidd  eraill.  Y  mae’n 
wythnos  o  Ŵyl  a  hwyl  sy’n  cynnwys 
gweithgareddau at ddant pawb. 

Am ragor o fanylion cysylltwch ar frys â 
Threfnydd y De, Emyr Wyn Thomas, ar 
01269 843037 er mwyn sicrhau  lle yn y 
gwestai gorau. 

CYRSIAU MENTRO 
DEFFRO'R YSBRYD MENTRUS! 
Tachwedd  9,  Y  TŶ  CRWN,  SAIN 
HILARI. 7.00 ­ 9.00 
Ein hymweliad cyntaf â Bro Morgannwg 
ac  i  leoliad  go  arbennig  ­  Tŷ  Crwn 
traddodiadol,  lle  perffaith  ichi  anghofio 
eich  problemau  dyddiol  a  rhoi  rhwydd 
hynt  i'ch  breuddwydion.  Pa mor  fentrus 
ydych  chi?  Ydych  chi  angen  mwy  o 
hyder?  Beth  sydd  yn  eich  dal  nôl  rhag 
gwi r eddu ' r   fr euddwyd   fawr ? 
Mae'r  cwrs  yn  anffurfiol  ac  yn  eich 

annog  i  ystyried  hanfodion  megis  sut  i 
fagu  brwdfrydedd;  rheoli  newid; 
datblygu  meddwl  agored;  gwireddu 
gweledigaeth ac ysgogi eraill. 

CYFATHREBU A DYLANWADU 
Tachwedd  16,  Y  TŶ  CRWN,  SAIN 
HILARI. 7.00 ­ 9.00 
Cyfle  i  ddod  i  adnabod  egwyddorion 
sylfaenol sgiliau cyfathrebu a dylanwadu 
­  sgiliau hanfodol  i  fywyd pob  dydd  yn 
ogystal  â  byd  busnes.  Bydd  y  sesiwn 
ymarferol  yn  canolbwyntio  ar  sut  i  fod 
yn wrthrychol a phositif;  sgiliau arwain; 
adeiladu tîm; meithrin hyblygrwydd. 
Am  fwy o wybodaeth  am y Tŷ Crwn, 

ewch i'r wefan: www.theroundhouse.org 

BUSNESWCH! 
Rhagfyr 1, CAMEO, CAERDYDD. 6.00 
­ 8.00 
Yn  dilyn  llwyddiant  y  noson  wîb­ 
weithio  gyntaf  a  gynhaliwyd  yn  yr  haf, 
dyma  gyfle  arall  ichi  ddarganfod 

entrepreneuriaid Cymraeg eraill yr ardal; 
ffeindio allan pwy sy'n gwneud be, creu 
cysylltiadau  buddiannol,  rhannu 
profiadau.  Bydd  cyfle  i  chi  gwrdd  â 
phawb  sydd  yno  drwy  symud o  fwrdd  i 
fwrdd  drwy  gydol  y  noson.  Bydd  rhai 
wedi mentro yn barod, sawl yn ei chanol 
hi,  ag  eraill  heb  gymryd  y  cam  cyntaf. 
Dowch a busneswch! 

Am  fanylion  pellach  ynglŷn  â'r  holl 
ddigwyddiadau,  cysylltwch  â  Mari: 
ffôn ­ 02920 467400 
mari@menterabusnes.co.uk



Gwener, 5 Tachwedd 
Cymrodorion  Caerdydd.  Noson  yng 
ngofal  Helen  Prosser  am  lwyddiant 
mawr  dysgu  Cymraeg  i  oedolion.  Yn 
festri Eglwys Minny Street, Cathays, am 
7.15 pm. 
Gwener, 5 Tachwedd 
Cinio Carnhuanawc. Gwesty Churchills, 
Llandaf, 7.00 pm ar gyfer 7.30 pm. Gŵr 
gwadd:  Dr  Harri  Pritchard  Jones. 
Tocynnau  :  £15.00.  Cysyllter  â  Nans 
Couch  (029­2075­3625)  neu  Catherine 
Jobbins (029­2062­3275). 
Gwener, 5 Tachwedd 
Cylch Cadwgan. Y Prifardd Twm Morys 
yn  perfformio  a  thrafod  ei  waith  yn 
Neuadd  y  Pentref,  Pen­tyrch  am  8.00 
pm.  Cydnabyddir  cefnogaeth  Yr 
Academi Gymreig. 
Sul, 7 Tachwedd 
Cymanfa Ganu ar y thema ‘Y Diwygiad, 
1904­05’,  yn  Eglwys  y  Crwys  dan 
nawdd  Pwyllgor  Mawl  Henaduriaeth 
Dwyr a in   Mor gannwg  Eglwys 
Bresbyteraidd  Cymru.  Arweinydd:  Mr 
Norman  Harris;  Organydd  :  Mr  Emyr 
Roberts.  I  ddechrau  am  2.30  pm. 
Mynediad  am  ddim  ond  fe  wneir 
casgliad. 
Llun, 8 Tachwedd 
Merched  y  Wawr,  Cangen  Caerdydd: 
‘Esgyrn  Brau  (Osteoporosis).’  Sgwrs 
gan  Dr  Bethan  Jones,  yn  festri  Eglwys 
Minny Street, Cathays, am 7.30 pm. 
Mawrth, 9 Tachwedd 
Cymdeithas  Tabernacl,  Yr  Ais. 
Ymweliad â Bethania, Maes­teg. 
Mawrth, 9 Tachwedd 
Cymdeithas  Eglwys  Minny  Street.  ‘Fy 
Milltir  Sgwâr’  gyda  Sybil  Bevan,  Peter 
Griffiths a Menna Wyn Roblin, am 7.30 
pm. 
Mawrth,  9  Tachwedd  –  Iau,  11 
Tachwedd 
Ysgol  Gyfun  Cwmn  Rhymni  yn 
perfformio ‘Jesus Christ Superstar’ yn y 
Gymraeg yn Institiwt y Glowyr, Y Coed 
Duon,  am  7.30  pm.  Tocynnau:  01495­ 
227206. 
Iau, 11 Tachwedd 
Cylch  Cinio  Merched  Caerdydd,  yng 
Nghlwb  Golff  Radur  am  7.00  p.m.  ar 
gyfer 7.30 p.m. Noson dan ofal yr Athro 
Sioned  Davies.  Manylion  pellach:  029­ 
2065­7730 neu 029­2062­4878. 
Llun, 15 Tachwedd 
Cymdeithas  Gymraeg  Rhiwbina.  Sgwrs 
gan Ann Rosser, ym Methany, Rhiwbina 
am 7.30 pm. 
Llun, 15 Tachwedd 
Cymdeithas Wyddonol Cylch Caerdydd. 
‘Cyfrifiaduron  Cymraeg.’  Darlith  gan 
Rhys  Jones  (Cymdeithas  Gyfrifiaduron 
Prifysgol Cymru, Abertawe), yn Ystafell 

G77  ym  Mhrif  Adeilad  Prifysgol 
Caerdydd,  Parc  Cathays,  am  7.30  pm. 
Croeso i bobl nad ydynt yn ‘arbenigwyr’ 
gwyddonol. 
Mawrth, 16 Tachwedd 
Cymdeithas Cymrodorion y Barri. Sgwrs 
gan Beverley Lennon, yn festri’r Eglwys 
Annibynnol  Gymraeg,  Sgwâr  y  Brenin, 
Y Barri am 7.15 pm. 
Mawrth, 16 Tachwedd 
Cymdeithas  Tabernacl,  Yr  Ais.  Sgwrs 
gan Beryl Hall,  ‘Blwyddyn  i’w Chofio’, 
am 7.30 pm. 
Mawrth,  16  Tachwedd–Gwener,  19 
Tachwedd 
Ysgol  Glantaf  yn  perfformio’r  sioe 
gerdd  ‘Jiwdas’  gan  Emyr  Edwards  a 
Delwyn  Siôn,  yn  neuadd  yr  ysgol. 
Tocynnau: 029­2033­3090. 
Mercher, 17 Tachwedd 
Yr  Eglwys  Efengylaidd  Gymraeg, 
Rhymney St, Cathays. Darlith ar y testun 
‘Richard  Owen  y  Diwygiwr’  gan  y 
Parch.  Gareth  H.  Davies,  am  7.30  p.m. 
Croeso cynnes i bawb. 
Mercher, 17 Tachwedd 
Cymdeithas  Tŷ’r  Cymry.  ‘Tynged  yr 
Haul.’  Anerchiad  gan  Dr  Rhys  Morris 
(Prifysgol Bryste),  yn Nhŷ’r Cymry,  11 
Heol Gordon, am 7.00 pm. 
Iau, 18 Tachwedd 
CYFARFOD  CYFFREDINOL 
BLYNYDDOL  Y  DINESYDD.  Ym 
Methel,  Maesyderi,  Rhiwbina,  am  7.30 
pm. 
Gwener, 19 Tachwedd 
Cylch Llyfryddol Caerdydd. Darlith gan 
Menna  Baines  ar  y  testun  ‘Chwedlau 
Serch  o  Dal­y­sarn:  Pennod  yn  Hanes 
Caradog  Prichard’,  yn  Ystafell  X/0.04, 
Adeilad  y  Dyniaethau,  Safle  Rhodfa 
Colum,  Prifysgol  Caerdydd,  am  7.00 
pm. 
Sadwrn, 20 Tachwedd 
Yr  Eglwys  Efengylaidd  Gymraeg, 
Rhymney  St,  Cathays.  Bore  coffi  i 
ddysgwyr  rhwng  10.30  a  12.00,  yn 
cynnwys  astudiaeth  dan  arweiniad 
Lynne Davies. Croeso cynnes i bawb. 
Sadwrn, 20 Tachwedd 
Ffair Nadolig Cylch Meithrin Rhiwbina. 
Yn  festri  Capel  Bethel,  Rhiwbina,  am 
10.30 y bore tan 12. Dewch i gefnogi. 
Mawrth, 23 Tachwedd 
Cymdeithas  Eglwys  Minny  Street. 
Noson  o  olygfeydd  o  weithiau  T. 
Rowland Hughes, am 7.30 pm. 
Mawrth, 23 Tachwedd 
Cymdeithas  Tabernacl,  Yr  Ais. 
Ymweliad gan Gapel Efail Isaf, am 7.30 
pm. 
Iau, 25 Tachwedd 
Cwlwm  Busnes  Caerdydd.  Ashley 
Drake,  Cyfarwyddwr  Gwasg  Prifysgol 

Cymru,  yn Churchill’s  Llandaf  am  6.00 
pm. 
Iau, 25 Tachwedd 
Cyfarfod  Blynyddol  Menter  Caerdydd 
yng  Nghlwb  y  Cameo,  Pontcanna,  am 
7.30 pm. 
Gwener, 26 Tachwedd 
Cymdeithas  Cymru–Ariannin  mewn 
cydwe i t h r ed i a d   â   Ch an ol fan 
Uwchefrydiau  Cymry  America,Ysgol  y 
Gymraeg, Prifysgol Caerdydd. ‘Yr Arwr 
Anhysbys:  Lewis  Jones  a’r  Wladfa 
Gymreig.’  Darlith  gyhoeddus  gan 
Dafydd  Tudur  (Prifysgol  Cymru, 
Bangor)  i  gofio  canmlwyddiant  marw 
Lewis  Jones,  un  o  brif  sylfaenwyr  y 
Wladfa  ym  Mhatagonia.  Yn  Ystafell 
X/0.04,  Adeilad  y  Dyniaethau,  Safle 
Rhodfa  Colum,  Prifysgol  Caerdydd,  am 
7.00 pm. 
Sadwrn, 27 Tachwedd 
Cynhadledd  Undydd  Flynyddol 
Canolfan  Uwchefrydiau  Cymry 
America,  Ysgol  y  Gymraeg,  Prifysgol 
Caerdydd,  ar  y  thema  ‘Y  Cymry  a’r 
Caribî.’  Darlithoedd  gan  Dr  Christine 
James,  Dr  Dylan  Foster  Evans,  Parch. 
Ddr  Noel  Gibbard,  Eleri  James  a  Dr 
Charlotte Williams,  yn  X/0.04,  Adeilad 
y  Dyniaethau,  Safle  Rhodfa  Colum, 
Prifysgol  Caerdydd.  Manylion  pellach: 
0 2 9  ­  2 0 8 7  ­  4 8 4 3 ; 
cymraeg@caerdydd.ac.uk. 
Sadwrn, 27 Tachwedd 
Menter  Caerdydd.  Trip  siopa  i 
Gaerfaddon.  £10.  Bws  yn  gadael  o’r 
Mochyn Du. 
Mawrth, 30 Tachwedd 
Cymdeithas Tabernacl, Yr Ais. Noson y 
Cyfryngau,  dan  ofal  Siwan  Kemp,  am 
7.30 pm. 
Sadwrn, 4 Rhagfyr 
Cylch Meithrin Treganna.  Ffair Nadolig 
yn Neuadd Gymunedol Treganna (y tu ôl 
i  Tesco)  rhwng  12.30  a  2.30  pm.  Os 
hoffech stondin yn y ffair am gost o £10, 
ffoniwch 029­2090­2117. 
Sul, 5 Rhagfyr 
Cyngerdd  Nadolig  CF1,  yn  cynnwys 
perfformiad o ‘Atgof o’r Sêr’ gan Robat 
Arwyn,  am  7.30  pm  yng  Nghapel  y 
Tabernacl, Yr Ais, Caerdydd. 
Llun, 6 Rhagfyr 
Menter  Caerdydd  yng  Ngŵyl  Aeaf 
Caerdydd. Carolau yng nghwmni CF1. 

Anfonwch fanylion ar gyfer y 
Calendr at Dr E. Wyn James, 16 
Kelston Rd., Yr Eglwys Newydd, 
Caerdydd CF14 2AJ (Ffôn: 2062 
8754; E-bost: 
JamesEW@caerdydd.ac.uk). 
Mae Calendr y Dinesydd hefyd ar 
http://www.echlysur.com 

Cawl Pwmpen 
Calan Gaeaf 

500g / 1 pwys o bwmpen  wedi’i dorri’n 
ddarnau 
30g / 1 owns o fenyn 
2 daten wedi eu torri 
1 winwnsyn wedi’i dorri’n fân 
Peint o stoc cyw iâr 
Llwy fwrdd o burée tomato 
Llwy fwrdd o gaws parmesan 
Halen a phupur 

i weini – 1 bwnsied o goriander 

Dull 
Toddwch  y  menyn  mewn  padell  ffrio. 
Ffriwch  y  winwns  a’r  tatws  a  rhowch 
dop  ar  y  badell  gan  adael  i’r  cyfan 
feddalu.  Yna,  ychwanegwch  y  bwmpen 
i’r  badell  yn  gyntaf  cyn  ychwanegu’r 
puree tomato, y  stoc a’r halen a phupur. 
Gadewch  i’r  cyfan  ffrwtian  nes  bydd  y 
llysiau’n  barod.  Gadewch  i’r  cawl  oeri 
cyn  ei  weini  mewn  pwmpen  lân  gyda 
chaws a choriander ar ei ben. 

Y DINESYDD   TACHWEDD 2004 

CHWARAEON 
Mae mab, tad ac ysbryd da mewn cartref 
yn  Llysfaen  o  ganlyniad  i  Tomos 
Watcyn Jones a’i dad ennill cwpan nobl 
yr  un  o  fewn  dyddiau  mewn  dwy 
gystadleuaeth  ar  Gwrs  Golff  Cyncoed. 
Enillodd Tomos, sy’n ddisgybl yn Ysgol 
Glantaf,  gwpan  Stapleford  mewn 
cystadleuaeth  i  aelodau  golff  iau,  tra’r 
enillodd  ei  dad  Peter,  o  gwmni 
Eversheds,  yng  nghystadleuaeth  golff 
flynyddol  cyfreithwyr  Caerdydd  a’r 
cylch. 
Yn  ôl  tad­cu  Tomos,  yr  elefen 

annisgwyl yn hyn yw’r ffaith nad oedd y 
mab  na’r  tad  wedi  cael  fawr  o  ymarfer 
eleni.  Mae  Tomos  yn  chwarae  rygbi  i 
dîm CRICC a  thîm plant  hŷn  Caerdydd 
a’r Fro – ac efallai ei fod yn anelu at fod 
yn  aelod  o  dîm  Ryder  Cup  Ewrop  pan 
ddaw’r gystadleuaeth i Gymru yn 2010? 

O’R WASG 
Ar yr Awyr 
Mae  Teleri  Bevan,  gynt  o  Riwbeina,  a 
fuodd yn olygydd cyntaf Radio Wales ac 
yn bennaeth ar raglenni BBC Wales cyn 
ymddeol  ym  1991,  newydd  gyhoeddi 
llyfr o’r enw Years on the Air. Lansiwyd 
y  llyfr  yn Siop Caban Pontcanna ac  fe’i 
cyhoeddir  gan Wasg  y Lolfa,  y  pris  yw 
£9.95. 

Llais Llanbed 
Dros  yr  haf  lansiwyd  Llais  Llwyfan 
Llanbed,  cyfrol  sy’n  olrhain  hanes 
Eisteddfod Rhys Thomas yn Llanbed ers 
ei  dechreuad  ym  1967.  Mae  rhai  o’r 
enwau  a  fu’n  cystadlu  yn  y  gorffennol 
yn  adnabyddus  iawn  i  ni  erbyn  hyn: 
wyddech  chi,  er  enghraifft,  bod  Dennis 
O’Neill  yn  ail  am  yr  Unawd  16­21  ym 
1968?  A  bod  bachgen  o’r  enw  Bryn 
Terfel  Jones  yn  gyntaf  am  yr  Unawd 
Cerdd Dant dan 15 ym 1977. 
Cewch lawer mwy o hanesion difyr yn 

y  tri  chant  a  hanner  o  dudalennau  y 
cewch  chi  am  £13.95,  a  thrwy  wario 
hynny  byddwch  hefyd  yn  cefnogi’r 
eisteddfod gan fod holl elw’r gwerthiant 
yn cael ei drosglwyddo i gronfa’r ŵyl. 

CLWB CYMRIC 
Mae clwb pêl­droed y Cymric yn parhau 
i  fod  yn  llwyddiannus gyda  dau  dîm yn 
chwarae  pob  dydd  Sadwrn  yng 
Nghynrair  Caerdydd  a’r  Cylch.  Mae 
ymarfer  pob  nos  Fawrth,  9—10pm  ar 
gae  pob­tywydd  Stadiwm  Athletau 
Leckwith.  Croeso  cynnes  i  aelodau 
newydd  ­  www.clwbcymric.com


